
DIBAJI

Taarifa ya “Uchambuzi wa Majibu ya Watahiniwa katika Mtihani wa Kuhitimu Kidato
cha Nne mwaka 2021” kwa somo la Kiswahili, imeandaliwa ili kutoa mrejesho kwa
wanafunzi, walimu, watunga sera, wakuza mitaala na wadau mbalimbali wa elimu.
Taarifa hii inalenga kutathmini muhtasari wa Kidato cha Kwanza hadi cha Nne ili
kuonesha mafanikio ya mfumo wa elimu hususani katika mchakato mzima wa
ufundishaji na ujifunzaji wa somo la Kiswahili. Kimsingi, majibu ya watahiniwa ni
kiashiria dhahiri kuwa mfumo wa elimu uliweza au ulishindwa kuwapa elimu
watahiniwa katika elimu ya Sekondari kuanzia Kidato cha Kwanza hadi cha Nne.

Kiwango cha ufaulu wa watahiniwa katika somo la Kiswahili kwa mtihani wa Kidato
cha Nne mwaka 2021 kilikuwa kizuri ambapo watahiniwa 463,232 sawa na asilimia
95.58 walifaulu. Ufaulu huu ulikuwa ni wa juu kwa asilimia 0.75 ikilinganishwa na
mwaka 2020 ambapo watahiniwa 413,066 sawa na asilimia 94.83 walifaulu. Baadhi ya
sababu zilizowafanya watahiniwa wengi kufanya vizuri au kwa kiwango cha wastani
ni pamoja na kuwa na uelewa wa mada nyingi zilizotahiniwa, kuelewa matakwa ya
swali na kujieleza kwa kutumia lugha fasaha ya Kiswabhili.

Aidha, baadhi ya sababu zilizowafanya watahiniwa wachache kupata alama hafifu ni
pamoja na kutokuelewa matakwa ya swali, uwezo mdogo wa kujieleza kwa lugha
fasaha ya Kiswabhili na kutokuelewa dhana zinazohusiana na somo la Kiswabhili.

Taarifa hii itawawezesha viongozi wa elimu, viongozi wa shule, walimu, wanafunzi na
wadau wengine wa elimu kupata mbinu mwafaka katika kuboresha elimu kwa ujumla
na hivyo kuongeza ufaulu katika mitihani ijayo inayotolewa na Baraza la Mitihani la
Tanzania.

Mwisho, Baraza la Mitihani linapenda kutoa shukrani za dhati kwa wachambuzi wa
data na wote walioshiriki katika mchakato wa uandishi wa taarifa hii.

s

Dkt. Charles Msonde
KAIMU KATIBU MTENDAJI



1.0 UTANGULIZI

Taarifa hii inachambua viwango vya ufaulu wa watahiniwa katika mtihani wa
Kidato cha Nne mwaka 2021 kwa somo la Kiswahili. Mtihani huu ulikuwa na
jumla ya maswali 12 yaliyogawanyika katika sehemu A, B na C kutoka katika
mada za Ufahamu, Matumizi ya Sarufi, Utumizi wa Lugha, Uandishi,
Maendeleo ya Kiswabhili, pamoja na Fasihi. Watahiniwa walitakiwa kujibu
maswali yote katika sehemu A na B na maswali matatu (3) kutoka sehemu C.

Viwango vya ufaulu wa watahiniwa vilipangwa katika madaraja mbalimbali
ya ufaulu ambapo daraja A hadi D yalitumika kuwakilisha asilimia ya ufaulu
wa watahiniwa waliopata alama 30 na zaidi. Aidha, daraja F limetumiwa
kuwakilisha asilimia ya ufaulu wa watahiniwa waliofeli yaani waliopata alama
chini ya 30. Jedwali Na. 1 linaonesha ulinganifu wa ufaulu wa watahiniwa
kwa kila daraja kwa mwaka 2020 na 2021.

Jedwali Na. 1: Ufaulu wa Watahiniwa kwa kila Daraja

Gredi za Ufaulu (%) W"’E!;O)fe"
Mwaka | Waliofanya | Waliofaulu (%) °
A B C D F
2020 463,232 94.83 51| 174 | 54.2 | 18.2 5.1
2021 487,475 95.58 39| 16.7 | 534 | 21.5 4.3

Katika Jedwali Na. 1, takwimu zinaonesha kuwa asilimia ya ufaulu wa
watahiniwa katika madaraja kwa mwaka 2021 ilipungua katika daraja A, B,
na C na kuongezeka katika daraja D. Hata hivyo, daraja la chini la ufaulu (F)
lilipungua kwa asilimia 0.8 ikilinganishwa na asilimia 5.1 ya watahiniwa
waliopata daraja hilo kwa mwaka 2020 wakati mwaka 2021 walikuwa asilimia
4.3.

Uchambuzi umefanyika ili kubainisha jinsi maswali yalivyojibiwa, namna
yalivyopaswa kujibiwa na changamoto zilizojitokeza. Wakati wa uchambuzi
viwango vitatu vya ufaulu ambavyo ni vizuri, wastani na hafifu vilizingatiwa.
Kiwango kizuri cha ufaulu ni alama 65 hadi 100, wastani alama 30 hadi 64 na
kiwango hafifu alama O hadi 29. Aidha, chati na majedwali mbalimbali
yametumika kufafanua viwango vya ufaulu ambapo katika kila chati, rangi

2.0

nyekundu inawakilisha ufaulu hafifu, njano ufaulu wa wastani na kijani ufaulu
mzuri. Hata hivyo, sampuli za majibu ya watahiniwa zimeambatanishwa
katika kila swali ili kudhihirisha maelezo ya uchambuzi.

Kwa ujumla, uchambuzi huu unalenga kuimarisha ufundishaji na ujifunzaji wa
somo la Kiswahili kwa walimu, wanafunzi na wadau wengine wa elimu ili
kuimarisha viwango vya ufaulu katika mitihani ijayo.

TATHMINI KWA KILA SWALI

Sehemu hii inafanya uchambuzi wa kina wa kila swali na majibu
yaliyotolewa na watahiniwa kwa kuonesha maswali yaliyofanyika kwa
kiwango kizuri, cha wastani na yale yaliyofanyika kwa kiwango hafifu.
Aidha, sababu za ufaulu wa watahiniwa zimeelezwa bayana kwa kila swali.

2.1 SEHEMU A: MASWALI YA KUCHAGUA NA KUOANISHA

Sehemu hii ilikuwa na maswali mawili (2) ambapo swali la 1 lilikuwa la
kuchagua lililokuwa na vipengele kumi (10) na swali la 2 lilikuwa la
kuoanisha maelezo na dhana katika orodha A na B. Swali hili lilikuwa na
jumla ya alama 15.

2.1.1 Swali la 1: Kuchagua

Swali hili lililenga kupima uwezo wa mtahiniwa wa kuelewa dhana
mbalimbali zinazohusu mada anuwai za somo la Kiswahili. Swali
lilihusu mada ya Aina za Maneno, Mawasiliano na Utumizi wa
Lugha, Uundaji wa Maneno, Mjengo wa Tungo na
Uhakiki/Uhifadhi wa Kazi za Fasihi Simulizi. Katika swali hili
mtahiniwa alitakiwa kuchagua herufi ya jibu sahihi kutoka katika
machaguo matano (A - E) kwa kila kipengele.

Swali hili lilijibiwa na watahiniwa 487,474 (99.99%) kati ya
watahiniwa 487,475 waliofanya mtihani. Swali hili lilikuwa
miongoni mwa maswali yaliyojibiwa vizuri zaidi ambapo
watahiniwa wengi (454,112) sawa na asilimia 93.16 walifaulu kwa
kiwango kizuri na cha wastani. Chati Na. 1 inaonesha viwango vya
ufaulu wa watahiniwa kwa asilimia.

Chati Na. 1: Ufaulu wa Watahiniwa katika Swali la 1

Katika Chati Na. 1, watahiniwa 33,375 (6.85%) walipata alama
hafifu 0 hadi 2.5, watahiniwa 236,536 (48.52%) walifaulu kwa
kiwango cha wastani kwa kupata alama 3 hadi 6 na watahiniwa
217,576 (44.63%) walifaulu vizuri kwa kupata alama 6.5 hadi 10.

Uchambuzi wa majibu ya watahiniwa katika vipengele vingi
unaonesha kuwa, asilimia 48.52 ya watahiniwa walifaulu kwa
kiwango cha wastani kutokana na kutokuwa na uelewa wa kutosha
kuhusu dhana zilizotahiniwa kwa baadhi ya vipengele. Watahiniwa
hao walimudu kuchagua herufi ya jibu sahihi katika vipengele 3 - 6
na kupata alama za wastani.

Aidha, watahiniwa wengine (217, 576) sawa na asilimia 44.63
walijibu vizuri swali hili kwa kuwa walikuwa na umabhiri wa dhana
zilizotahiniwa katika mada husika. Kwa ujumla, watahiniwa hao
waliweza kujibu vipengele vingi vya swali hili, kwa kuchagua
herufi yenye jibu sahihi. Kielelezo Na. 1.1 kinaonesha sampuli ya
majibu ya mwanafunzi aliyeweza kuchagua majibu sahihi katika
vipengele (i - x) na kupata alama zote 10.

. s T \ <

o\: |} u W Wl v L L ] v | e X
Ele [n]lalc|e |E |A e |e

Kielelezo Na. 1.1: Sampuli ya majibu sahihi katika swali la 1.

Katika Kielelezo Na.1.1, mtahiniwa aliweza kuchagua herufi za
majibu sahihi kutokana na kuwa na uelewa wa dhana mbalimbali za
mada zilizotahiniwa katika swali hili.

Hata hivyo, watahiniwa wachache (33, 375) sawa na asilimia 6.85
waliojibu swali hili  walichagua majibu yasiyo sahihi katika
vipengele vingi, hivyo kupata alama hafifu. Baadhi yao, walionesha
kutokuelewa vyema dhana zilizotahiniwa katika swali hili.
Uchambuzi zaidi kuhusu namna watahiniwa walivyojibu vipengele
mbalimbali vya swali hili umefafanuliwa kama ifuatavyo:

(1) Ipi ni seti sahihi ya vipera vya semi?
A Methali, mizungu na maghani.
B Soga, nyimbo na nahau.
C Misemo, mafumbo na vigano.
D Mafumbo, soga na maghani.
E Nabhau, vitendawili na mizungu.

Swali hili lilitoka katika mada ndogo ya Ufafanuzi wa Tanzu za
Fasihi Simulizi na lililenga kupima maarifa ya mtahiniwa katika
kutambua vipera vya tanzu za fasihi simulizi. Watahiniwa waliojibu
vizuri swali hili walichagua herufi E Nahau, vitendawili na
mizungu, ambayo ni seti sahihi ya vipera vya semi. Watahiniwa hao
walikuwa na maarifa ya kutosha kuhusu vipera vya semi (utanzu wa
fasihi simulizi).

Kwa upande mwingine, baadhi ya watahiniwa walioshindwa
kuchagua jibu sahihi katika kipengele hiki walikosa maarifa ya
kutosha kuhusu vipera vya semi na hivyo kuchagua vipotoshi A
Methali, mizungu na maghani B Soga, nyimbo na nahau, C Misemo,
mafumbo na vigano na D Mafumbo, soga na maghani. Uchaguzi wa
kipotoshi A unaonesha kuwa watahiniwa hawakuwa na uelewa wa
maghani ambacho ni kipera cha ushairi. Uchaguzi wa kipotoshi B
ulitokana na watahiniwa kukosa maarifa kuhusu soga na nyimbo
ambavyo ni vipera vya hadithi na ushairi mtawalia. Uchaguzi wa
kipotoshi C unadhihirisha kuwa watahiniwa hawakuelewa kwamba

vigano ni kipera cha hadithi. Pia, uchaguzi wa kipotoshi D ulitokana

na watahiniwa kushindwa kubaini kuwa soga na maghani sio vipera
vya semi.

(i) Dhima kuu ya misimu katika lugha ni ipi?
A Kuunda mizizi ya maneno.
B Kuficha jambo kwa wasiohusika.
C Kuongeza ukali wa maneno.
D Kutambulisha aina za maneno.
E Kupatanisha maneno.

Swali hili lilitoka katika mada ya Utumizi wa Lugha na lililenga
kupima umabhiri wa mtahiniwa kuhusu dhima kuu ya misimu katika
lugha. Watahiniwa waliojibu vizuri kipengele hiki walichagua
herufi B Kuficha jambo kwa wasiohusika. Watahiniwa hao
walikuwa na maarifa ya kutosha kuhusu dhima ya misimu katika
lugha.

Kwa upande mwingine, watahiniwa waliofanya vibaya Kkatika
kipengele hiki walikosa maarifa kuhusu dhima ya misimu na hivyo
kuchagua vipotoshi A Kuunda mizizi ya maneno, C Kuongeza ukali
wa maneno, D Kutambulisha aina za maneno na E Kupatanisha
maneno. Uchaguzi wa kipotoshi A unaonesha kuwa watahiniwa
hawakutambua kuwa dhana hiyo ilihusu sarufi katika kipengele cha
uundaji wa maneno. Uchaguzi wa kipotoshi C unaonesha kuwa
watahiniwa walishindwa kubaini kwamba dhana hiyo inapingana na
dhima halisi za misimu. Uchaguzi wa Kipotoshi D ulitokana na
watahiniwa kukosa maarifa kuwa dhana hiyo ilihusu sarufi katika
kipengele cha aina za maneno ambacho hakina uhusiano na dhima
ya misimu katika matumizi wa lugha. Aidha, uchaguzi wa kipotoshi
E ulitokana na watahiniwa kutokutambua kuwa kipengele hicho
kilihusu upatanisho wa kisarufi katika miundo ya tungo.

(iii) Bainisha sentensi yenye muundo wa Kkiwakilishi+kirai
vumishi+kitenzi kikuu+kirai nomino:
A Sisi sote tulicheza vizuri sana.
B Mimi na yeye hatuelewani hata kidogo.
C Wao hawataki tuimbe nyimbo zetu.
D Wale wote wanapenda muziki.

E Ninyi nyote tunawapenda sana.

Swali hili lilitoka katika mada ndogo ya Mjengo wa Tungo na
lililenga kupima uwezo wa mtahiniwa wa kuunda tungo na kubaini
sentensi yenye vijenzi alivyopewa. Watahiniwa waliokuwa na
umabhiri huo walichagua jibu sahihi D Wale wote wanapenda
muziki. Watahiniwa hao walikuwa na maarifa ya kutosha kuhusu
vipashio vya kimuundo katika sentensi za Kiswahili.

Kwa upande wa watahiniwa walioshindwa kujibu kipengele hiki
walikosa maarifa kuhusu vijenzi vya tungo walivyopewa, hivyo
kuchagua vipotoshi A Sisi sote tulicheza vizuri sana, B Mimi na
yeye hatuelewani hata kidogo, C Wao hawataki tuimbe nyimbo zetu
na E Ninyi nyote tunawapenda sana. Uchaguzi wa vipotoshi A, B na
E unaonesha kuwa watahiniwa hawakutambua kuwa vijenzi vizuri
sana, hata kidogo na sana mtawalia ni virai vielezi katika tungo
hizo na siyo kirai nomino kama ilivyoelekezwa katika swali hili.
Uchaguzi wa kipotoshi C haukuwa sahihi kwani neno hawataki ni
kitenzi kisaidizi ambacho si miongoni mwa vijenzi stahiki vya swali
hili.

(iv) Njia ipi ya uhifadhi wa fasihi simulizi inayoweza kupokea
mabadiliko kwa haraka kati ya hizi?

Maandishi

Kichwa

Vinasa sauti

Kanda za video

Kompyuta

moow>

Swali hili lilitoka katika mada ndogo ya Uhifadhi wa Kazi za Fasihi
Simulizi na lililenga kupima uelewa wa mtahiniwa katika kutambua
njia mbalimbali za kuhifadhi kazi za fasihi simulizi. Watahiniwa
waliokuwa na uelewa walichagua herufi B Kichwa jibu ambalo
lilikidhi matakwa ya swali hili yaani njia ambayo huweza kupokea
mabadiliko kwa haraka.

Kwa upande wa watahiniwa walioshindwa kutoa jibu sahihi katika
kipengele hiki walikosa maarifa kuhusu njia za uhifadhi wa kazi za
6



fasihi simulizi ambazo hupokea mabadiliko kwa haraka, hivyo
kuchagua vipotoshi A Maandishi, C Vinasa sauti, D Kanda za video
na E Kompyuta. Uchaguzi wa vipotoshi A, C, D na E unaonesha
kuwa watahiniwa walikosa utambuzi kuwa, njia za maandishi,
vinasa sauti, kanda za video na kompyuta zinapotumika kuhifadhi
kazi za fasihi simulizi kwa kuandikwa au kurekodiwa haziwezi
kufanyiwa marekebisho, hivyo haziwezi kupokea mabadililko ya
haraka.

(v) “Ni budi nisome kwa bidii ili nifaulu mtihani wangu.” Yapi ni
masahihisho sahihi ya sentensi hii?

A Nina budi kusoma kwa bidii ili nifaulu mtihani wangu.

B Sio budi kusoma kwa bidii ili nifaulu mtihani wangu.

C Sina budi kusoma kwa bidii ili nifaulu mtihani wangu.

D Sitakiwi kusoma kwa bidii ili nifaulu mtihani wangu

E Sio lazima kusoma kwa bidii ili nifaulu mtihani wangu
Swali hili lilitoka katika mada ya Mawasiliano na mada ndogo ya

Lugha kama Chombo cha Mawasiliano na lililenga kupima uwezo
wa watahiniwa wa kutumia lugha fasaha katika mawasiliano.
Watahiniwa waliokuwa na umahiri huo waliweza kuchagua jibu
sahihi C Sina budi kusoma kwa bidii ili nifaulu mtihani wangu.

Baadhi ya watahiniwa waliokosa umahiri wa matumizi ya lugha
fasaha katika mawasiliano, walichagua vipotoshi A Nina budi
kusoma kwa bidii ili nifaulu mtihani wangu, B Sio budi kusoma kwa
bidii ili nifaulu mtihani wangu D Sitakiwi kusoma kwa bidii ili
nifaulu mtihani wangu na E Sio lazima kusoma kwa bidii ili nifaulu
mtihani wangu. Uchaguzi wa Kkipotoshi A unaonesha kuwa
watahiniwa walishindwa kutambua kuwa neno budi haliwezi
kuambatana na kiyakinishi "nina", B hawakuzingatia kuwa neno sio
ni kitenzi kishirikishi kipungufu, D “sitakiwi" ni ukanushi wa
kitenzi, E "sio lazima" ni kikanushi cha ngeli ya masharti. Kwa
ujumla, mianzo ya tungo katika vipotoshi hivyo haikuwa na
uhusiano na nafsi ya kwanza umoja (ni) iliyokuwa katika swali.

(vi) “Kutwa mara tatu; asubuhi, mchana na jioni.” Dhima ya
muundo wa mazungumzo haya ni ipi?
7



Kupunguza ukali wa mazungumzo
Kufupisha urefu wa mazungumzo
Kupamba lugha ya mazungumzo
Kuonesha msisitizo wa mazungumzo
Kukidhi haja ya mazungumzo

mooOw>

Swali hili lilitoka mada ya Utumizi wa Lugha katika mada ndogo ya
Rejesta na lililenga kupima uelewa wa watahiniwa wa kutambua
dhima ya matumizi ya rejesta mbalimbali. Watahiniwa waliokuwa
na umahiri katika kutumia rejesta mbalimbali waliweza kuchagua
jibu sahihi B Kufupisha urefu wa mazungumzo ambayo kiuhalisia
yalitakiwa kuwa; "kunywa dawa hii mara tatu kwa siku yaani
unywe vijiko vitatu asubuhi, unywe vijiko vitatu mchana na jioni
unywe vijiko vitatu."

Kwa upande mwingine, watahiniwa walioshindwa kubaini dhima ya
rejesta waliyopewa walikosa maarifa kuhusu dhima ya kutumia
lugha kulingana na muktadha maalum, hivyo kuchagua vipotoshi A
Kupunguza ukali wa mazungumzo, C Kupamba Ilugha ya
mazungumzo, D Kuonesha msisitizo wa mazungumzo na E Kukidhi
haja ya mazungumzo. Uchaguzi wa vipotoshi A, C, D na E
unaonesha kuwa watahiniwa walishindwa kutambua kuwa kauli
zilizokuwa katika vipengele hivyo zilihusu dhima za misimu katika
lugha. Aidha, kauli "Kutwa mara tatu; asubuhi, mchana na jioni"
ilihusu maelekezo ya matumizi ya dawa na haikulenga ama
kupunguza ukali wa maneno, kupamba lugha, kuonesha msisitizo au
kukidhi haja ya mawasiliano.

(vii) “Juma anaendesha baiskeli yake polepole.” Kiarifu cha
sentensi hii kimejengwa na mfuatano upi wa viambajengo?

Kiima, chagizo na shamirisho

Kitenzi kishirikishi, shamirisho na chagizo

Kiarifu, kiima na chagizo

Shamirisho, chagizo na kitenzi kikuu

Kitenzi kikuu, shamirisho na chagizo

moow >

Swali hili lilitoka katika mada ya Mjengo wa Tungo na mada ndogo
ya Ufafanuzi wa Aina za Tungo na lilimtaka mtahiniwa kubaini
8



viambajengo vilivyojenga kiarifu cha sentensi aliyopewa.
Watahiniwa waliotoa jibu sahihi katika kipengele hiki walichagua
herufi E Kitenzi kikuu, shamirisho na chagizo. Watahiniwa hao
walikuwa na maarifa ya kutosha kuhusu viambajengo vya kiarifu
katika sentensi.

Aidha, watahiniwa walioshindwa kuchagua jibu sahihi katika
kipengele hiki walikosa maarifa kuhusu viambajengo vya kiarifu
katika sentensi, hivyo kuchagua vipotoshi A Kiima, chagizo na
shamirisho, B Kitenzi kishirikishi, shamirisho na chagizo, C
Kiarifu, kiima na chagizo na D Shamirisho, chagizo na kitenzi
kikuu. Uchaguzi wa kipotoshi A unaonesha kuwa watahiniwa
walishindwa kutambua kuwa kiarifu ni sehemu ya tungo inayoarifu
kuhusu mtenda ambaye ni "kiima." Uchaguzi wa kipotoshi B
unabainisha kuwa watahiniwa walikosa uelewa wa Kkitenzi
kishirikishi ambacho hakikuwepo katika sentensi husika. Uchaguzi
wa kipotoshi C unabainisha kuwa watahiniwa walishindwa kubaini
kwamba kiarifu na kiima si viambajengo bali ni sehemu kuu za
tungo. Aidha, uchaguzi wa kipotoshi D unaonesha kuwa watahiniwa
hawakuweza kuzingatia mpangilio/mfuatano wa viambajengo
katika sentensi waliyopewa kama ilivyotakiwa.

(viii) Fungu la sauti zinazotokea katikati au mwishoni mwa Kkila
mstari wa ushairi huitwaje?

A Vina B Vituo C Mizani
D Silabi E Mistari

Swali lilitoka katika mada ya Utungaji wa Kazi za Fasihi Simulizi
na mada ndogo ya Kanuni za Utungaji wa Mashairi. Swali lililenga
kupima uelewa wa watahiniwa katika kubaini vipengele mbalimbali
vya kuzingatia katika utunzi wa mashairi katika fasihi simulizi.
Watahiniwa waliokuwa mabhiri katika mada hii walichagua jibu
sahihi A Vina, kuwa ndilo fungu la sauti linalotokea katikati au
mwishoni mwa kila mstari wa shairi.

Kwa upande mwingine, watahiniwa waliokosa maarifa kuhusu

kanuni za utunzi wa mashairi walichagua vipotoshi B Vituo, C

Mizani, D Silabi na E Mistari. Uchaguzi wa Kkipotoshi B
9



unabainisha kuwa, watahiniwa hao hawakutambua kuwa Kkituo ni
mstari wa mwisho katika kila ubeti wa shairi. Uchaguzi wa
kipotoshi C unaonesha kuwa watahiniwa hawakujua kuwa mizani ni
idadi ya silabi katika kila mstari wa ubeti wa shairi, kipotoshi D
kinaonesha kuwa watahiniwa hawakujua kuwa silabi ni sehemu
yoyote ya neno inayotamkwa kama fungu moja la sauti. Aidha,
uteuzi wa kipotoshi E unaonesha kuwa, watahiniwa walishindwa
kutofautisha dhima ya vina na mistari katika ubeti wa shairi.

(ix) Mambo muhimu ya kuzingatiwa katika uandishi wa tangazo
la biashara ni yapi kati ya haya?
A Ainaya bidhaa na idadi ya wateja.
B Kichwa cha tangazo na bei ya kila bidhaa.
C Aina na kichwa cha tangazo la bidhaa.
D Ainaya bidhaa na bei ya kila moja.
E Kichwa cha tangazo na lengo lake.

Swali lilitoka mada ya Uandishi katika mada ndogo ya Uandishi wa
Matangazo na lililenga kupima uwezo wa mtahiniwa kuhusu
mambo muhimu ya kuzingatiwa katika uandishi wa tangazo la
biashara. Watahiniwa waliokuwa na umahiri huo waliweza
kuchagua herufi ya jibu sahihi C Aina na kichwa cha tangazo la
bidhaa.

Kwa upande mwingine, watahiniwa waliokosa maarifa kuhusu
mambo muhimu ya kuzingatiwa katika uandishi wa tangazo la
biashara walichagua vipotoshi A Aina ya bidhaa na idadi ya wateja,
B Kichwa cha tangazo na bei ya kila bidhaa, D Aina ya bidhaa na
bei ya kila moja na E Kichwa cha tangazo na lengo lake. Uchaguzi
wa vipotoshi hivyo unaonesha kuwa, watahiniwa walishindwa
kung'amua kuwa, idadi ya wateja, bei ya bidhaa na lengo la
tangazo siyo mambo muhimu ya kuzingatiwa katika uandishi wa
tangazo.

A kutenda B kutendana C kutendea
D kutendeana E kutendewa

2.1.2

Swali hili lilitoka katika mada ya Uundaji wa Maneno na mada
ndogo ya Uundaji wa Maneno kwa Mnyumbuliko na lililenga
kupima uwezo wa watahiniwa katika kunyumbua vitenzi ili kuunda
maneno mbalimbali. Watahiniwa waliojibu vizuri swali hili
walichagua herufi C kutendea kwa kuwa walikuwa na uelewa wa
kutosha juu ya kauli mbalimbali za vitenzi katika lugha hususani
kauli ya kutendea yenye viambishi -e- na -i- kama ilivyotumika
katika neno “nitamfitinia.”

Watahiniwa walioshindwa kuchagua herufi ya jibu sahihi katika
kipengele hiki walichagua vipotoshi A kutenda B kutendana D
kutendeana na E kutendewa kwa kuwa walikosa maarifa ya kutosha
juu ya kauli mbalimbali za vitenzi katika lugha hususani kauli ya
kutendea inayotambulika kwa mofimu (-e- na -i-). Kielelezo Na. 1.2
ni sampuli ya majibu ya mtahiniwa aliyeshindwa kuchagua majibu
sahihi katika vipengele (i) - (x) vya swali hili, hivyo kupata alama
hafifu.

Kielelezo Na. 1.2: Sampuli ya majibu yasiyo sahihi katika swali la 1.

Kielelezo Na. 1.2 kinaonesha sampuli ya majibu ya mtahiniwa
aliyeshindwa kujibu kipengele hata kimoja kutokana na kukosa
maarifa kuhusu dhana anuwai zilizotahiniwa katika mada
mbalimbali katika kipengele (i) hadi (x).

Swali la 2: Kuoanisha

Swali hili lilitoka katika mada ya Kuongeza Msamiati wa Kiswabhili
na mada ndogo ya Uundaji wa Maneno. Swali lililenga kupima
umahiri wa watahiniwa katika kuunda maneno mapya katika lugha
ya Kiswabhili. Swali liliuliza;

Oanisha maana za dhana za uundaji wa maneno katika orodha A
na dhana husika kutoka orodha B kisha andika herufi ya jibu sahihi
katika kijitabu chako cha kujibia.

Orodha A Orodha B
(i) Kuchukua maneno katika lugha | A Unyumbulishaji
nyingine ili kukuza lugha. B Uambatanishaji
(i) Kuchukua mofimu au sehemu | C Uradidi
ya neno ili kuunda neno jipya. D Ufupishaji
(iii) Kuzalisha kauli mbalimbali E Ukuzaji
(iv) Kuunganisha maneno zaidi ya | F Utohoaji
moja ili kupata neno jipya. G Ubunifu

(v) Kujirudia kwa neno ili kupata
neno jipya.

Swali lilikuwa na jumla ya vipengele vitano ambapo mtahiniwa
alitakiwa kuoanisha maana za dhana za uundaji wa maneno
zilizokuwa katika orodha A na dhana husika katika orodha B.

Watahiniwa 487,471 sawa na asilimia 99.99 ya watahiniwa wote
waliofanya mtihani walijibu swali hili. Swali hili lilikuwa na ufaulu
wa juu ambapo watahiniwa 388,074 sawa na asilimia 79.61
walifaulu kwa kiwango Kkizuri na cha wastani. Chati Na. 2 inaonesha
viwango vya ufaulu wa watahiniwa kwa asilimia.

Chati Na. 2: Ufaulu wa Watahiniwa katika Swali la 2

Katika Chati Na. 2, watahiniwa 99,397 (20.39%) walipata alama
hafifu 0 hadi 1, watahiniwa 262,135 (53.77%) walifaulu kwa
kiwango cha wastani kwa kupata alama 1.5 hadi 3 na watahiniwa
125,939 (25.84%) walifaulu vizuri kwa kupata alama 3.5 hadi 5.

Zaidi ya nusu ya watahiniwa, (262,135) sawa na asilimia 53.77
waliojibu swali hili walikuwa na maarifa yasiyojitosheleza kuhusu
maana za dhana mbalimbali za uundaji wa maneno hivyo kupata
alama za wastani. Watahiniwa hao walishindwa kubaini baadhi ya
dhana zinazowakilisha maana ya dhana husika za uundaji wa
maneno. Majibu ya watahiniwa hao yalionesha kuwa, baadhi
walichanganya dhana za uundaji wa maneno kwa kujirudia kwa
neno (uradidi) na kuunganisha maneno zaidi ya moja ili kupata neno
jipya (uambatanishaji). Kwa ujumla, majibu ya watahiniwa katika
vipengele hivyo hayakuwa sahihi, hivyo kupata alama 1.5 - 3.

Asilimia 25.84 ya watahiniwa waliojibu swali hili walifaulu kwa
kiwango kizuri kwa kuwa walikuwa na uelewa wa kutosha kuhusu
maana za dhana mbalimbali za uundaji wa maneno. Watahiniwa hao
waliweza kuoanisha kwa usahihi maana za dhana za uundaji wa
maneno zilizokuwa katika Orodha A na dhana husika za uundaji
katika Orodha B kama inavyoonekana katika Kielelezo Na. 2.1.

Kielelezo Na. 2.1: Sampuli ya majibu sahihi katika swali la 2.

Kielelezo Na. 2.1 kinaonesha majibu ya mtahiniwa aliyeweza
kuoanisha kwa usahihi maana za dhana za uundaji wa maneno
katika Orodha A na dhana husika za uundaji zilizo katika Orodha B
kwa kuandika herufi zenye dhana zinazowiana na maana halisi za
uundaji wa maneno (i) - (V).

Kwa upande mwingine, watahiniwa wachache (99,397) sawa na
asilimia 20.39 walionesha kushindwa kuoanisha maana za dhana za
uundaji wa maneno zilizo katika Orodha A na dhana husika katika
Orodha B kwa vipengele vingi na kupata alama hafifu O - 1. Baadhi
yao, walichagua vipotoshi E ukuzaji na G Ubunifu dhana ambazo
hazihusiani na maana zote zilizopo katika Orodha A. Hii ilitokana
na watahiniwa hao kuwa na uelewa mdogo juu ya njia mbalimbali
za uundaji wa maneno. Vile vile, watahiniwa wengine walifikiri
kuwa, kipengele (iii) Kuzalisha kauli mbalimbali ni sawa na ukuzaji
wa lugha, hivyo kuchagua herufi E Ukuzaji badala ya kubaini dhana
sahihi inayobebwa na maana hiyo kuwa ni A Unyumbulishaji
ambao huhusika na tendo la kuongeza viambishi tamati baada ya

kiini au mzizi wa neno ili kupata maneno mapya. Aidha,
watahiniwa wengine katika kipengele cha (iv) kilichohusu
Kuunganisha maneno zaidi ya moja ili kupata neno jipya

walichagua kipotoshi G Ubunifu wakidhani kuwa suala la
kuunganisha maneno na kupata neno jipya linahitaji ubunifu zaidi.
Kielelezo Na. 2.2 ni majibu ya mtahiniwa aliyeshindwa kuoanisha
kwa usahihi maana za dhana za uundaji wa maneno na dhana husika
ya uundaji, hivyo kupata alama 0.

Kielelezo Na. 2.2: Sampuli ya majibu yasiyo sahihi katika swali la 2.

Katika Kielelezo Na. 2.2, mtahiniwa alishindwa kuoanisha maana
za dhana zote za uundaji kutokana na kutokuwa na maarifa kuhusu
njia mbalimbali za uundaji wa maneno.

2.2 SEHEMU B: MASWALI YA MAJIBU MAFUPI

Sehemu hii ilikuwa na maswali sita (6) yanayohitaji majibu mafupi na
ilikuwa na jumla ya alama 40. Sehemu hii ilihusu mada ya Mjengo wa
Tungo, Aina za Maneno (Matumizi ya Kamusi), Utumizi wa Lugha (Utata
katika Tungo), Maendeleo ya Kiswahili, Uhakiki wa Kazi za Fasihi
Simulizi (Ushairi), na Uandishi wa Barua Rasmi.

2.2.1 Swali la 3: Mjengo wa Tungo

Swali lilitoka katika mada ya Mjengo wa Tungo na mada ndogo ya
Ufafanuzi wa Aina za Tungo (sentensi). Swali lililenga kupima
umahiri wa mtahiniwa katika majazi ya utambuzi ya Kuunda na
lilimtaka mtahiniwa kutunga sentensi kwa Kkuzingatia hali
mbalimbali za vitenzi. Swali lilimtaka mtahiniwa kutunga sentensi
moja kwa kila hali iliyobainishwa katika vipengele (i) hadi (iv)
vifuatavyo;

(i) Hali ya maelezo

(i) Hali ya kuuliza

(iii) Hali ya mshangao

(iv) Haliya ombi.

Swali hili lilijibiwa na watahiniwa 487,468 sawa na asilimia 99.99
ya watahiniwa wote waliofanya mtihani huu. Swali hili ni miongoni
mwa maswali yaliyojibiwa vizuri sana ambapo asilimia 91.57 ya
watahiniwa (446,385) walifaulu kwa kiwango Kkizuri na cha wastani.
Chati Na. 3 inaonesha viwango vya ufaulu wa watahiniwa kwa

asilimia.

Chati Na. 3: Ufaulu wa Watahiniwa katika Swali la 3

Katika Chati Na. 3, watahiniwa 41,083 (8.43%) walipata alama
hafifu 0 hadi 1, watahiniwva 68,626 (14.08%) walifaulu kwa
kiwango cha wastani kwa kupata alama 1.5 hadi 2.5 na watahiniwa
377,759 (77.49%) walifaulu vizuri kwa kupata alama 3 hadi 4.

Uchambuzi wa majibu ya watahiniwa katika swali hili unaonesha
kuwa, zaidi robo tatu ya watahiniwa (77.49%) walimudu kutunga
sentensi sahihi kwa hali ya kila kitenzi na kupata alama za juu. Kwa
ujumla, watahiniwa walikuwa na uelewa wa kutosha kuhusu hali
mbalimbali za vitenzi hivyo walitunga sentensi husika kwa
kuzingatia masharti mahususi yafuatayo: (i) Maelezo; sentensi ianze
kwa herufi kubwa na iwe na kituo kikubwa/nukta kama kihitimishi
chake, (ii) Kuuliza; sentensi ianze kwa herufi kubwa iwe na kiulizo
mwishoni. (iii) Mshangao; sentensi iwe na alama ya mshangao
mwishoni mwa sentensi yake na (iv) Ombi; sentensi ianze kwa
herufi kubwa itumie maneno kama vile ‘tafadhali’ au ‘naomba’
katika sentensi yake. Kielelezo Na. 3.1 ni sampuli ya majibu ya
mtahiniwa aliyejibu vizuri swali hili na kupata alama za juu.

Kielelezo Na. 3.2: Sampuli ya majibu sahihi katika swali la 3.

Katika Kielelezo Na. 3.1, mtahiniwa alitumia tungo yenye maneno
yale yale kwa ubunifu na kuonesha hali tofauti za sentensi huku
akizingatia mambo muhimu yanayotofautisha sentensi yenye hali ya
maelezo, kuuliza, mshangao na ombi, hivyo alipata alama zote za
swali hili.

Hata hivyo, baadhi ya watahiniwa (14.08%) walikuwa na ufaulu wa
wastani kutokana na kushindwa kutunga sentensi sahihi kwa baadhi
ya hali za vitenzi walizopewa. Majibu yasiyojitosheleza ya
watahiniwa hao yalitokana na kuchanganya hali ya kuuliza na
mshangao kwa kutumia alama zisizo sahihi mwishoni mwa sentensi
hizo na wengine walitumia alama ya kuuliza katika sentensi yenye
hali ya ombi.

Kwa upande mwingine, watahiniwa wachache (8.43%) walikosa
maarifa na uelewa kabisa kuhusu dhana ya hali mbalimbali za
vitenzi katika sentensi. Watahiniwa hao walishindwa kutunga
sentensi zenye kuonesha (i) maelezo inayokamilishwa na kituo au
alama ya nukta (.), (ii) kuuliza yenye kukamilishwa na alama ya
kuuliza (?), (iii) mshangao yenye kutumia alama ya kushangaa (!)
na (iv) ombi yenye kutumia maneno kama tafadhali, samahani au
naomba, hivyo kupata alama hafifu. Baadhi ya watahiniwa katika
kundi hili waliandika kinyume cha hali za vitenzi walizopewa kwa
mfano, mtahiniwa mmoja katika kipengele cha (ii) hali ya kuuliza;
alitoa kauli huhitaji majibu na mwingine alitoa maana za hali
mbalimbali za vitenzi alivyopewa kinyume na matakwa ya swali
hili. Kielelezo Na. 3.2 ni mfano wa jibu la mtahiniwa aliyeshindwa
kutunga sentensi zenye hali ya vitenzi vyote alivyopewa.

Kielelezo Na. 3.2: Sampuli ya majibu yasiyo sahihi katika swali la 3.

Katika Kielelezo Na. 3.1, mtahiniwa alifafanua hali za vitenzi katika
vipengele (i) hadi (iv) kinyume na matakwa ya swali kwa kuelezea
maana za sentensi hizo badala ya kutunga sentensi zenye hali ya
maelezo, kuuliza, mshangao na ombi kama ilivyotakiwa.

2.2.2 Swali la 4: Kukua na Kuenea kwa Kiswahili Baada ya Uhuru

Swali lilitoka katika mada ya Maendeleo ya Kiswahili, mada ndogo
ya Kukua na Kuenea kwa Kiswahili Baada ya Uhuru. Swali hili
lililenga kupima umahiri wa mtahiniwa katika kuelewa mbinu
mbalimbali za kuifanya lugha ya Kiswahili isitoweke. Swali
lilimtaka mtahiniwa kutumia hoja nne kufafanua namna
atakavyoilinda lugha ya Kiswabhili isitoweke.

Swali hili lilijibiwa na watahiniwa 487,469 sawa na asilimia 99.99
ya watahiniwa wote waliofanya mtihani. Swali hili lilikuwa
miongoni mwa maswali yaliyokuwa na kiwango cha ufaulu cha
wastani. Watahiniwa 242,472 sawa na asilimia 49.74 waliojibu
swali hili walifaulu kwa kiwango kizuri na cha wastani. Chati Na. 4
inaonesha viwango vya ufaulu wa watahiniwa kwa asilimia.

Chati Na. 4: Ufaulu wa Watahiniwa katika Swali la 4

Katika Chati Na. 4, watahiniwa 244,997 (50.26%) walipata alama
hafifu 0 hadi 1, watahiniwa 93,563 (19.19%) walifaulu kwa kiwango
cha wastani kwa kupata alama 1.5 hadi 2.5 na watahiniwa 148,909
(30.55%) walifaulu vizuri kwa kupata alama 3 hadi 4.

Uchambuzi wa majibu ya watahiniwa unaonesha kuwa, watahiniwa
wengi (244,997) sawa na asilimia 50.26 waliojibu swali hili
walikuwa na ufaulu hafifu wa alama 0 — 1 kutokana na kukosa

umahiri juu ya matumizi mbalimbali ya lugha ya Kiswahili

yanayosaidia kukua kwa lugha hiyo siku hadi siku. Aidha, miongoni
mwao asilimia 33.7 walipata alama 0 kwa kuwa walishindwa kabisa
kufafanua kwa usahihi namna ya kuilinda lugha ya Kiswabhili
isitoweke. Kutokana na kukosa umahiri, baadhi ya watahiniwa
walitumia alama za kiuandishi kama vile, kutumia lugha fasaha,
kutumia alama za uandishi, kuzingatia aina ya maneno na
kutokutumia aina sahihi ya maneno; majibu ambayo siyo sahihi.
Watahiniwa wengine waliorodhesha taasisi mbalimbali zilizohusika
na ukuzaji wa lugha ya Kiswahili baada ya Uhuru kama vile TUKI,
CHAKA, TAKILUKI na BAKITA bila kutoa maelezo yoyote kuhusu
taasisi hizo. Kielelezo Na. 4.1 ni sampuli ya majibu ya mtahiniwa
aliyeshindwa kufafanua namna atakavyoilinda lugha ya Kiswahili
isitoweke.

Kielelezo Na. 4.1: Sampuli ya majibu yasiyo sahihi katika swali la 4.

Katika Kielelezo Na. 4.1, mtahiniwa alielezea dhima za tamathali za
semi katika kazi za kifasihi badala ya kufafanua namna ya kuilinda
lugha ya Kiswahili isitoweke kwa kuitumia katika vyombo vya
habari, mikutanoni, mahakamani, mihadhara ya kidini/kiserikali,
kutolea elimu pamoja na huduma nyingine za kijamii.

Watahiniwa wengine (148,901) sawa na asilimia 30.55 walijibu
swali hili vizuri kutokana na kuwa na uelewa mkubwa kuhusu
uendelezaji wa lugha ya Kiswahili na kufafanua kwa usahihi namna
ya kuifanya lugha ya Kiswahili izidi kukua na isitoweke. Kwa
ujumla, watahiniwa hao waliweza kutoa hoja sahihi kama vile;
Kuhamasisha matumizi sahihi ya lugha ya Kiswabhili, kutumia lugha

ya Kiswabhili katika maeneo mbalimbali, kwenye vyombo vya habari
kama vile redio, runinga, magazeti pamoja na mitandao ya kijamii
na kuhamasisha matumizi ya lugha ya Kiswabhili katika mikutano na
semina mbalimbali. Kielelezo Na. 4.2 ni sampuli ya majibu ya
mtahiniwa aliyejibu kwa usahihi swali hili.

Kielelezo Na. 4.2: Sampuli ya majibu sahihi katika swali la 4.

Katika Kielelezo Na. 4.2, mtahiniwa aliweza kueleza kwa usahihi
matumizi ya lugha ya Kiswabhili katika elimu, siasa, dini, mikutano,
kufundishia masomo mbalimbali, vitabu na majarida, hivyo kupata
alama za juu.

Aidha, watahiniwa 93,563 sawa na asilimia 19.19 walikuwa na
ufaulu wa wastani katika swali hili kutokana na kushindwa
kufafanua kwa usahihi jinsi lugha ya Kiswahili inavyoweza
kulindwa ili isitoweke. Kwa ujumla, watahiniwa hao walikosa
maarifa ya kutosha ambapo walielezea upande mmoja tu wa
matumizi ya lugha ya Kiswahili lakini walishindwa kuonesha jinsi
matumizi hayo yanavyosaidia katika kuikuza lugha ya Kiswabhili,
hivyo kuwa na ufaulu wa wastani kwa kupata alama 1.5 hadi 2.5.

2.2.3 Swali la 5: Utata katika Mawasiliano

Swali lilitoka katika mada ya Matumizi ya Lugha katika Miktadha
Mbalimbali na mada ndogo ya Utata katika Mawasiliano. Swali
lililenga kupima umahiri wa mtahiniwa katika kuzongoa utata
katika tungo. Swali lilimtaka mtahiniwa kueleza maana mbili kwa
kila tungo kisha kueleza sababu za utata kwa kila tungo zifuatazo:
(i) Mama amenunua mbuzi.

(if) Tulimkuta hayupo nyumbani.

(iii) Mwajuma ametumwa na Rama.

(iv) Ninamjengea nyumba.

Swali hili lilijibiwa na watahiniwa 487,466 sawa na asilimia 99.99
ya watahiniwa wote waliofanya mtihani huu. Takwimu zinaonesha
kuwa, swali hili ni miongoni mwa maswali yaliyokuwa na ufaulu
wa wastani ambapo watahiniwa 195,392 sawa asilimia 40.08
walifaulu kwa kiwango kizuri na cha wastani. Chati Na. 5 inaonesha
viwango vya ufaulu wa watahiniwa kwa asilimia.

38.65

Asilirnia ya Watahiniwa
e
=
I

0-2.0 2.5-5.0 5.5-8
Mifiko wa Alama
g J

Chati Na. 5: Ufaulu wa Watahiniwa katika Swali la 5

Katika Chati Na. 5, watahiniwa 292,074 (59.92%) walipata alama
hafifu 0 hadi 2, watahiniwa 188,400 (38.65%) walifaulu kwa
kiwango cha wastani kwa kupata alama 2.5 hadi 5.0 na watahiniwa
6,992 (1.43%) walifaulu vizuri kwa kupata alama 5.5 hadi 8.

Kiwango cha ufaulu wa watahiniwa katika swali hili kilikuwa cha
chini ambapo idadi kubwa ya watahiniwa (59.92%) walikuwa na
kiwango hafifu cha ufaulu kutokana na kushindwa kubainisha maana
mbili katika sentensi zenye utata walizopewa na kutoa sababu zisizo
sahihi za utata katika sentensi hizo. Ufaulu wa chini wa watahiniwa
waliojibu swali hili, ulitokana na kukosa umahiri wa kuzongoa utata
na kushindwa kueleza sababu za utata katika sentensi hizo kama
ifuatavyo: (i) Mbuzi mnyama/kifaa cha kukunia nazi (neno kuwa na
maana zaidi ya moja) (ii) Hatukumkuta/hakuwepo nyumbani
(kutozingatia sarufi na mantiki), (iii) Rama amemtuma
Mwajuma/Mwajuma na Rama wameagizwa na mtu mwingine
(kutamka maneno bila kuzingatia mazingira), na (iv) Ninajenga
nyumba kwa ajili yake na ninajenga nyumba kwa niaba yake
(kutozingatia kanuni za uandishi).

Kwa kukosa umahiri huo, baadhi ya watahiniwa waliorodhesha
sababu mbalimbali za utata katika tungo hizo badala ya kubainisha
maana mbili zilizopo katika kila sentensi tata walizopewa, ndipo
watoe sababu za utata katika sentensi hizo. Kwa mfano, mtahiniwa
mmoja aliandika hali ya neno kuwa na maana zaidi ya moja,
kutokuzingatia muktadha wakati wa matumizi ya lugha, kutumia
kauli ya kutendea na matumizi ya picha. Aidha, wengine walitoa
majibu elekezi kwa sentensi walizopewa kama vile; (i) Mama
amenunua mbuzi-Amenunua wapi? Mbuzi wangapi? (ii) Tulimkuta
hayupo nyumbani — Mulimkuta? Ameenda wapi? (iii) Mwajuma
ametumwa na Rama—Wapi? Kufanyaje? (iv) Ninamjengea nyumba-
hawezi kumjengea, hana nyumba. Kielelezo Na. 5.1 kinaonesha
sampuli ya majibu ya mwanafunzi aliyeshindwa kujibu swali hili.

22



w Mafoeu wa  Uralse!

\ Uﬂ:lhmu ha LIS &’QJCU'UJ.-:

| @ MLQ_;,QNI:u va  MWatamnth)

Rp) 'UIAo-Leql,—u g fmtam"(ho Ldq Lmam‘w

)@ Uabe o Unaliony  okal s Ulgp o
b:}\ k—LLH) ILX._L”l‘uQ ma—* \W\'}l' ?’a l% kq.

X (a) 'a L
\} % {I\I\mp ml:.cxfuh o Au;ﬂ bqﬁ___;lre;ahnlr{\uﬁjﬁf
3 Lo A fQ i by, VO D&‘j apatiho o N Aocigy)

pn Mule ra hnaleas  Walkah Loa |
L, '

Kielelezo Na. 5.1: Sampuli ya majibu yasiyo sahihi katika swali la 5.

Katika Kielelezo Na. 5.1, mtahiniwa alielezea sababu mbili za utata
katika sehemu ya kwanza iliyomtaka kubainisha maana mbili
zilizopo katika sentensi alizopewa. Aidha, mtahiniwa huyo
hakuandika chochote katika sehemu ya pili ya swali iliyomtaka
kueleza sababu za utata, hivyo kupata alama hafifu.

Kwa upande mwingine, watahiniwa 188,400 sawa na asilimia 38.65
waliweza kubainisha maana mbili kwa baadhi ya sentensi na
kushindwa katika sentensi nyingine, hivyo kupata alama za wastani.
Kwa mfano, mtahiniwa mmoja aliweza kubainisha maana mbili
katika sentensi ya (i) na (ii) pekee lakini alishindwa katika ya (iii) na
(iv), hivyo kupata alama za wastani. Aidha, watahiniwa wengine
walimudu kubainisha maana mbili katika sentensi zote lakini
walishindwa kueleza sababu za utata katika sentensi hizo na kuwa na
ufaulu wa wastani.

Hata hivyo, watahiniwa wachache (6,992) sawa na asilimia 1.43 ya
watahiniwa ndio walioweza kubaini kwa usahihi maana mbili na
kueleza sababu za utata katika sentensi hizo kama ilivyotakiwa na
kupata alama za juu. Kielelezo Na. 5.2 kinaonesha sampuli ya

majibu ya mtahiniwa aliyetoa maana mbili kwa kila sentensi na
kubainisha sababu za utata kwa usahihi.

Kielelezo Na. 5.2: Sampuli ya majibu sahihi katika swali Ié 5

2.2.4 Swali la 6: Matumizi ya Kamusi

Swali lilitoka katika mada ya Aina za Maneno, mada ndogo ya
Matumizi ya Kamusi. Swali hili lililenga kupima umahiri wa
mtahiniwa katika kutumia kamusi na lilimtaka mtahiniwa kueleza
jinsi matumizi ya picha na michoro yanavyomsaidia mtumiaji wa
kamusi kwa kutumia hoja nne.

Watahiniwa 487,472 sawa na asilimia 99.99 waliofanya mtihani
walijibu swali hili. Swali hili lilikuwa na kiwango cha chini zaidi
cha ufaulu kati ya maswali yote ya mtihani huu ambapo, asilimia
24.86 pekee ndio waliofaulu kwa kiwango Kkizuri na cha wastani.
Chati Na. 6 inaonesha viwango vya ufaulu wa watahiniwa kwa
asilimia.

Chati Na. 6: Ufaulu wa Watahiniwa katika Swali la 5

Katika Chati Na. 6, watahiniwa 366,287 (75.14%) walipata alama
hafifu 0 hadi 2, watahiniwa 101,293 (20.78%) walifaulu kwa
kiwango cha wastani kwa kupata alama 2.5 hadi 5.0 na watahiniwa
19,892 (4.08%) walifaulu vizuri kwa kupata alama 5.5 hadi 8.

Watahiniwa wengi (75.14%) waliopata alama za chini 0-2
walikosa umahiri wa kutumia picha na michoro katika kamusi ili
kupata maana mbalimbali za misamiati inayotumika katika lugha.
Aidha, asilimia 44.5 ya watahiniwa hao walipata 0 kwa kuwa
walikosa uelewa kuhusu picha na michoro katika kamusi
zinavyoweza kuvuta umakini wa mtumiaji, kutofautisha neno
linalofanana kimaana, kuunda dhana ya neno hasa kama ni geni
na kutunza kumbukumbu. Kutokana na kukosa umahiri huo, baadhi
walielezea matumizi ya picha na michoro kama chanzo cha kujua
asili, aina, uhalisi na wingi wa maneno kinyume na matakwa ya
swali. Watahiniwa wengine walichora picha mbalimbali na
kuziandika majina na wengine hawakutoa kabisa majibu katika
swali hili. Kielelezo Na. 6.1 ni sampuli ya jibu la mtahiniwa
aliyeshindwa kujibu swali hili.

Kielelezo Na 6.1: Sampuli ya majibu yasiyo sahihi katika swali la 6.

Katika Kielelezo Na. 6.1, mtahiniwa alielezea matumizi ya kamusi
badala ya umuhimu wa picha na michoro katika kamusi kwa
mtumiaji.

Licha ya ufaulu hafifu sana wa watahiniwa katika swali hili, wapo
wachache (20.78%) waliomudu kufafanua baadhi ya hoja
zinazothibitisha umuhimu wa kutumia picha na michoro, hivyo
kupata alama za wastani.

Aidha, asilimia 4.08 ya watahiniwa wote walijibu swali hili vizuri
na kupata alama za juu 5.5 - 8. Watahiniwa hao walikuwa na
uelewa wa kutosha kuhusu matumizi ya picha na michoro katika
kamusi hivyo walitumia umahiri huo kueleza jinsi zinavyoweza
kumsaidia mtumiaji wa kamusi kupata maana sahihi ya misamiati.
Baadhi ya majibu sahihi ya watahiniwa hao yalikuwa; (i) kuvuta
umakini wa mtumiaji wa kamusi na kumfanya azingatie
anachotazama (ii) kutofautisha vitu vinavyokaribiana kimaana na
kimaumbile (iii) kujenga kumbukumbu na (iv) kuona mfanano
baina ya vitu. Kielelezo Na. 6.2 ni sampuli ya majibu ya
mtahiniwa aliyeeleza kwa usahihi namna picha na michoro
inavyomsaidia mtumiaji wa kamusi.

Kielelezo Na 6.2: Sampuli ya majibu sahihi katika swali la 6.

Katika Kielelezo Na 6.2, mtahiniwa alieleza kwa usahihi namna
picha na michoro inavyoweza kumsaidia mtumiaji wa kamusi
kupata maana iliyokusudiwa katika kamusi. Hata hivyo, mtahiniwa
alionesha kuwa na tatizo la kitahajia katika kuandika herufi "I'" na
r' ambapo aliandika kalibiana badala ya "karibiana."

2.2.5 Swali la 7: Ufahamu

Swali lilitoka katika mada ya Ufahamu katika mada ndogo ya
Ufahamu wa Kusoma Kifungu cha Ushairi na lililenga kupima
uwezo wa mtahiniwa katika kuchambua maandishi ya Kkifasihi.
Swali lilimtaka mtahiniwa kusoma shairi lifuatalo kisha kujibu
maswali yaliyofuata:

Mungu ibariki Afrika,
Wabariki viongozi wake,
Hekima, umoja na amani,
Hizi ni ngao zetu,

Afrika na watu wake,
Ibariki, Afrika x2

Tubariki, watoto wa Afrika.

Mungu ibariki Tanzania,
Dumisha uhuru na umoja,
Wake kwa waume na watoto,
Mungu ibariki,

Tanzania na watu wake,
Ibariki, Tanzania x2

Tubariki, watoto wa Tanzania.

Swali hili lilimtaka mtahiniwa; (a) kutoa hoja mbili zinazofafanua
umuhimu wa wimbo wa taifa kwa jamii ya Tanzania, (b) kubaini
wahusika wanaodhihirika katika wimbo huo na kutoa sababu moja
ya uhusika wa kila mmoja, (c) kuonesha bayana vina viwili
vilivyotumika katika mishororo ya ubeti wa pili, (d) (i) kubainisha
tamathali za semi mbili zilizotumika katika wimbo huo kwa
kutumia mifano na (ii) kueleza sababu ya mtunzi wa wimbo huo
kutumia tamathali za semi zilizobainishwa katika (d) (i).

Swali lilijibiwa na watahiniwa 487,472 sawa na asilimia 99.99 ya
watahiniwa wote waliofanya mtihani. Swali hili lilikuwa na ufaulu
mzuri sana ambapo watahiniwa wengi (368,933) sawa na asilimia
75.68 walifaulu kwa kiwango kizuri na cha wastani. Chati Na. 7
inaonesha viwango vya ufaulu wa watahiniwa kwa asilimia.

Chati Na. 7: Ufaulu wa Watahiniwa katika Swali la 7

Katika Chati Na. 7, watahiniwa 118,539 (24.32%) walipata alama
hafifu 0 hadi 2, watahiniwa 279,408 (57.32%) walifaulu kwa
kiwango cha wastani kwa kupata alama 2.5 hadi 5.0 na watahiniwa
89,525 (18.37%) walifaulu vizuri kwa kupata alama 5.5 hadi 8.

Zaidi ya nusu ya watahiniwa (57.32%) walijibu swali hili na kupata
alama za wastani 2.5-5 kutokana na kutoa majibu yasiyojitosheleza
kwa baadhi ya vipengele hususani katika vipengele (c) na (d).
Vipengele hivi vilionekana kuwa na changamoto kwa baadhi ya
watahiniwa katika kundi hili. Wengi wao walishindwa kubaini vina
katika mishororo ya ubeti wa pili ambavyo ni (‘a’,‘ja’,‘to’ na‘ke’)
pamoja na tamathali za semi katika kipengele (d) (i) mfano; takriri -
ibariki, ritifaa - waimbaji, sitiari - hekima, umoja na amani na
kushindwa pia kutoa sababu ya matumizi ya tamathali hizo katika
(d) (ii) mfano; takriri - kusisitiza ombi la baraka, ritifaa - kuonesha
umuhimu wa kuwa karibu na Mungu/kumtegemea Mungu, sitiari -
umuhimu wa kuwa na amani, hekima na umoja. Hii inadhihirisha
wazi kuwa watahiniwa hao hawakuwa na maarifa ya kutosha juu ya
vipengele hivyo vya uhakiki wa mashairi katika fasihi simulizi.

Aidha, watahiniwa wachache asilimia 18.37 walijibu vizuri swali

hili na kufaulu kwa kiwango kizuri ambapo walipata alama 5.5 hadi
8. Watahiniwa hao walikuwa na maarifa ya kutosha kuhusu uhakiki
wa kazi za fasihi simulizi hususani ushairi hivyo kuweza kujibu
kwa usahihi maswali katika vipengele vingi vya swali hili. Katika
kipengele (a) waliweza kufafanua umuhimu wa wimbo wa taifa kwa
jamii ya Tanzania ambao ni amani, umoja, hekima, kumtegemea
Mungu na uzalendo wa kuipenda nchi ya Tanzania. Katika
kipengele (b) walibaini wahusika wanaodhihirika katika wimbo huo
na kutoa sababu moja ya uhusika wa kila mmoja ambao ni Mungu—
mtoa baraka na wanawake/wake, wanaume/waume na watoto—
wahitaji wa baraka. Aidha, katika kipengele (c) walibaini kwa
usahihi vina katika mishororo ya ubeti wa pili ambavyo ni
(‘a’,‘ja’,‘to’ na ‘ke’). Vivyo hivyo, katika kipengele (d) (i) waliweza
kubaini tamathali za semi kama vile; takriri - ibariki, ritifaa -
waimbaji, sitiari - hekima, umoja na amani. Pia katika kipengele (d)
(it) walieleza sababu sahihi za matumizi ya tamathali za semi
zilizotumika katika wimbo huu kama vile; takriri - kusisitiza ombi la
baraka, ritifaa - kuonesha umuhimu wa kuwa karibu na
Mungu/kumtegemea Mungu, na sitiari - kuonesha umuhimu wa
kuwa na amani, hekima na umoja. Kielelezo Na. 7.1 ni sampuli ya
majibu ya mtahiniwa aliyejibu vizuri swali hili na kupata alama za
juu.

Kielelezo Na. 7.1: Sampuli ya majibu sahihi katika swali la 6.

Katika Kielelezo Na. 7.1, mtahiniwa alionesha kuwa na uelewa wa
ushairi na kujibu vipengele 4 kati ya 5 kwa usahihi, hivyo kupata
alama za juu. Aidha, mtahiniwa alibaini tashbiha "wake kwa
waume" visivyo kwani tungo hiyo haikuwa na ulinganifu wowote.

Hata hivyo, asilimia 24.32 ya watahiniwa waliojibu swali hili
walionesha kukosa umahiri wa kusoma kwa ufahamu kisha kujibu
maswali yanayotokana na kifungu hicho. Aidha, watahiniwa hao
walikosa maarifa kuhusu uhakiki wa kazi za fasihi simulizi hususani
ushairi hivyo kushindwa kujibu vipengele vingi vya swali hili.
Baadhi yao walishindwa kutambua mabhitaji ya swali, hivyo kutoa

majibu yasiyoendana na kifungu cha ushairi. Kwa mfano,
mtahiniwa mmoja katika kipengele (a) aliandika "kichwa cha shairi
hili ni WIMBO WA TAIFA" jibu ambalo halina uhusiano na
maswali yaliyoulizwa Kkatika kifungu cha ushairi. Mtahiniwa
mwingine Kkatika kujibu vipengele (a) hadi (d) (ii) alinakili baadhi
ya mistari ya shairi hili ambapo katika (a) aliandika; Mungu ibariki
Afrika/Wabariki na viongozi wake (b) Dumisha uhuru na
umoja/wake kwa waume na watoto. Mtahiniwa huyo aliifanya
mistari hiyo kuwa sehemu ya majibu ya maswali husika bila kutoa
maelezo yoyote. Kielelezo Na. 7.2 kinaonesha sampuli ya majibu ya
mtahiniwa aliyeshindwa kujibu kipengele hata kimoja.

Kielelezo Na. 7.2: Sampuli ya majibu yasiyo sahihi katika swali la 7.

Katika Kielelezo Na. 7.2, mtahiniwa alitoa majibu yasiyozingatia
matakwa ya swali katika vipengele vyote kwa kunakili baadhi ya
mistari ya beti za shairi kama majibu ya vipengele (a) hadi (d) (ii).

2.2.6 Swali la 8: Uandishi wa Barua Rasmi

Swali lilitoka katika mada ya Uandishi, mada ndogo ya Uandishi
wa Barua Rasmi. Swali hili lililenga kupima umabhiri wa mtahiniwa
katika kutumia muundo na taratibu sahihi katika kuandika barua
rasmi (kiofisi au kikazi). Swali liliuliza:

Andika barua kwa Mkuu wa Chuo cha Uuguzi Peramiho S.L.P
133 Songea, kuomba nafasi ya kujiunga na mafunzo ya uuguzi.
Jina lako liwe Nakiete Kajiru wa S.L.P 502 Malolo Ndanda.
Barua yako ipitie kwa Afisa Mtendaji wa kata unayoishi.

Swali hili lilijibiwa na watahiniwa 487,458 sawa na asilimia 99.98
ya watahiniwa wote waliofanya mtihani. Hili ni swali lililojibiwa
vizuri zaidi na watahiniwa wengi. Takwimu za ufaulu zinaonesha
kuwa, asilimia 93.87 walifaulu kwa kiwango Kizuri na cha wastani.
Chati Na. 8 inaonesha viwango vya ufaulu wa watahiniwa kwa

asilimia.

Chati Na. 8: Ufaulu wa Watahiniwa katika Swali la 8

Katika Chati Na. 8, watahiniwa 29,897 (6.13%) walipata alama
hafifu 0 hadi 2, watahiniwa 225,060 (46.17%) walifaulu kwa
kiwango cha wastani kwa kupata alama 2.5 hadi 5.0 na watahiniwa
232,501 (47.70%) walifaulu vizuri kwa kupata alama 5.5 hadi 8.

Uchambuzi wa majibu ya watahiniwa unaonesha kuwa watahiniwa
wengi (47.70%) walifaulu vizuri kutokana na kuwa na umabhiri
33



katika kuandika barua rasmi/kiofisi. Miongoni mwao, watahiniwa
7,939 (1.6%) walipata alama zote 8 kwa kuwa waliweza kuandika
barua rasmi kwa kuzingatia muundo na taratibu zote za uandishi wa
barua rasmi. Katika uandishi wao walizingatia mambo muhimu ya
uandishi wa barua hiyo kama vile:

Anwani ya mwandishi iliyoandikwa katika kona ya juu kulia,
tarehe ya kuandikwa barua iliyo chini ya anwani ya
mwandishi, anwani ya mwandikiwa iliyo upande wa kushoto
chini ya anwani ya mwandishi, kupitia kwa (k.K) iliyo chini ya
anwani ya mwandikiwa, kichwa cha barua kilichoandikwa
kwa herufi kubwa na kutaja lengo la barua, kiini cha barua
kilichojitosheleza kulingana na matakwa ya swali na mwisho
wa barua wenye jina na saini ya mwandishi iliyo juu ya jina.

Vilevile, watahiniwa hao walizingatia ufasaha na usanifu wa lugha
na taratibu za uandishi ipasavyo. Kielelezo Na. 8.1 ni sampuli ya
majibu ya mtahiniwa aliyeandika barua ya Kkiofisi/kikazi kwa
usahihi na kupata alama za juu.

Kielelezo Na. 8.1: Sampuli ya majibu sahihi katika swali la

8.

Katika Kielelezo Na. 8.1, mtahiniwa aliandika barua kwa Mkuu wa
Chuo cha Uuguzi Peramiho kuomba nafasi ya kujiunga na mafunzo
ya uuguzi kama ilivyotakiwa. Aidha, alimudu kuandika barua hiyo
kwa kuzingatia vigezo muhimu vya uandishi wa barua rasmi na
kupata alama zote.

Hata hivyo, idadi kubwa ya watahiniwa (46.17%) walikuwa na
ufaulu wa wastani kutokana na kuandika barua isiyojitosheleza



kimuundo na kushindwa kuzingatia ipasavyo matakwa ya swali.
Kwa mfano, mtahiniwa mmoja aliandika barua isiyozingatia anwani
na jina la mwandishi alilopewa (Nakiete Kajiru, S.L.P 502 Malolo -
Ndanda) badala yake alitumia jina lake Maria Mngole na anwani
yake S.L.P 270 Kilolo - Iringa, hivyo kupata alama za wastani.
Aidha, watahiniwa wengine walishindwa kuzingatia baadhi ya
vigezo muhimu vya wuandishi wa barua rasmi kama vile
kutokuandika itakapopitia barua hiyo (k.k) inayoandikwa chini ya
anwani ya mwandikiwa, na kuandika kichwa cha barua kwa herufi
ndogo.

Licha ya ufaulu mzuri wa watahiniwa katika swali hili, watahiniwa
wachache sana sawa na asilimia 6.13 walikuwa na kiwango hafifu
cha ufaulu kutokana na kukosa umabhiri wa uandishi wa barua rasmi
kwa kuzingatia muundo na taratibu zote kama inavyotakiwa.
Kutokana na kukosa umabhiri huo, baadhi ya watahiniwa waliandika
barua za kirafiki na wengine walichanganya miundo yote miwili ya
barua ya kirafiki na rasmi. Kwa mfano, mtahiniwa mmoja aliandika;
'barua ya kirafiki' inayotoa taarifa kwa rafiki yake iliyokuwa na
kichwa cha barua kilichoandikwa nafasi ya kujiunga na mafunzo ya
uuguzi na katika kiini alimwomba rafiki yake ampatie vitabu vya
mafunzo hayo kinyume na matakwa ya swali. Aidha, wengine
walionesha kukosa uelewa kabisa wa uandishi wa barua hiyo, hivyo
kutokuandika chochote. Kielelezo Na. 8.2 ni sampuli ya majibu ya
mtahiniwa aliyeshindwa kuandika barua rasmi kwa kuzingatia
maelekezo aliyopewa na kupata alama hafifu.

Kielelezo 8.2: Sampuli ya majibu yasiyo sahihi katika swali la 8.

Katika Kielelezo Na. 8.2, mtahiniwa aliandika anuani ya
mwandikiwa mahali pa anuani ya mwandishi na hakuandika tarehe
ya barua. Pia, hakuandika anuani ya kupitishia barua hiyo (k.k).
Aidha, aliandika kichwa cha barua kuhusu maombi ya kazi ya
uuguzi na katika kiini ametoa maelezo ya kuomba kazi hiyo badala
ya nafasi ya mafunzo ya uuguzi.

2.3 SEHEMU C: MASWALI YA MAJIBU MAREFU

Sehemu C ilikuwa na maswali manne ambapo mtahiniwa alitakiwa kujibu
maswali matatu. Kila swali lilikuwa na alama 15 hivyo kufanya sehemu
hii kuwa na jumla ya alama 45.

2.3.1 Swali la 9: Dhima ya Fasihi

Swali hili lilitoka katika mada ya Fasihi kwa Ujumla, mada ndogo
ya Dhima ya Fasihi. Swali lilimtaka mtahiniwa kutumia hoja tano
(5) kuthibitisha iwapo fasihi ina umuhimu wowote katika jamii na
lililenga kupima uwezo wa mtahiniwa katika kutathmini umuhimu
wa kazi mbalimbali za fasihi katika jamii.

Swali hili lilijibiwa na watahiniwa 404,017 sawa na asilimia 82.89
ya watahiniwa wote waliofanya mtihani. Kiwango cha ufaulu
kilikuwa kizuri kwani watahiniwa 342,091 sawa na asilimia 84.67
walifaulu kwa kiwango kizuri na cha wastani. Jedwali Na. 2
linaonesha idadi na asilimia ya watahiniwa kwa kila kiwango cha
ufaulu (alama).

Jedwali Na. 2: Asilimia ya Ufaulu wa Watahiniwa

Asilimia ya

Alama Idadi ya Watahiniwa Watahiniwa

Katika Jedwali Na. 2, watahiniwa 61,926 (15.33%) walipata alama
hafifu 0 hadi 4, watahiniwa 213,167 (52.76%) walifaulu kwa
kiwango cha wastani kwa kupata alama 4.5 hadi 9.5, na watahiniwa
128,924 (31.91%) walifaulu kwa kiwango kizuri kwa kupata alama
10 hadi 15.

Takwimu zinaonesha kuwa, zaidi ya nusu ya watahiniwa (52.76%)
waliojibu swali hili walifaulu kwa kiwango cha wastani kutokana na
kukosa hoja madhubuti na za kutosha katika kutathmini umuhimu
wa kazi za fasihi katika jamii. Baadhi yao, walirudia hoja moja zaidi
ya mara mbili, hivyo kusababisha kupata alama pungufu kwa hoja
hizo. Kwa mfano, baadhi ya watahiniwa walitoa hoja zifuatazo; (i)
Kufurahisha jamii. Kimsingi, jumla ya hoja hizi ni mbili tu kwani
hoja ya kuelimisha/kufundisha jamii ni dhana moja; na hoja za
kufurahisha/kuburudisha jamii ni dhana zinaofanana. Hivyo kwa
kuandika hivyo, watahiniwa hao walipata alama pungufu katika
swali hili, hivyo kuwa na ufaulu wa wastani.

Kwa upande mwingine, watahiniwa waliojibu swali hili vizuri
(31.91%) walionesha kuwa na maarifa ya kutosha juu ya dhima za
fasihi, hivyo kutathmini kwa usahihi umuhimu wa kazi za fasihi

katika

jamii. Watahiniwa hao, waliweza kuandika utangulizi mzuri

na kutoa maelezo toshelevu katika kiini cha swali, kwa kueleza hoja

madhu

buti zenye mifano mbalimbali kutoka katika kazi za kifasihi.

Baadhi ya hoja zilizotolewa na kufafanuliwa ni; (i) Fasihi

huelim

isha (ii) Fasihi huifadhi na kuendeleza utamaduni (iii) Fasihi

huifadhi historia ya jamii (iv) Fasihi hutumika kukuza lugha, na (v)

Fasihi
sahihi

husisimua. Pia watahiniwa hao waliweza kutoa hitimisho
kulingana na matakwa ya swali. Kielelezo Na. 9.1 ni sampuli

ya majibu ya mtahiniwa aliyejibu vizuri swali hili na kupata alama

za juu.

Kielelezo Na. 9.1: Sampuli ya majibu sahihi katika swali la 9.

Kielelezo Na. 9.1 kinaonesha sampuli ya majibu ya mtahiniwa
aliyeweza kudhihirisha umuhimu wa fasihi kwa jamii japokuwa
hakuweza kutoa mifano halisi ya kazi za kifasihi ili kuthibitisha
hoja zake. Aidha, mtahiniwa huyo alionesha kuwa na changamoto
za kisarufi hususani upatanisho wa kisarufi ambapo katika aya
mwisho ameandika tamadauni yao badala ya tamaduni zao.

Hata hivyo, watahiniwa wachache (15.33%) waliojibu swali hili,
walitoa majibu yasiyokidhi matakwa ya swali. Kwa mfano,
mtahiniwva mmoja badala ya kuandika insha yenye kutoa hoja
zinazothibitisha umuhimu wa fasihi katika jamii, aliandika barua
rasmi ya kuomba kazi katika Baraza la Sanaa kutokana na
kutokuelewa vizuri taarifa iliyokuwa katika swali hili. Mtahiniwa

mwingine alitoa utangulizi wenye kulisifia Baraza la Sanaa na
katika Kiini alitoa hoja kama: kuwa makini katika kazi yako, kuwa
mwaminifu katika kazi, kuwa mtiifu katika kazi, kuwa mwajibikaji
katika kazi na kuwa mtu mwenye busara; hoja ambazo hazikuwa na
uhusiano wowote na dhima stahiki za fasihi katika jamii.
Watahiniwa hao, walitakiwa kutumia mifano ya kazi mbalimbali za
fasihi na kufafanua kazi/dhima zake kama vile; kuelimisha (ii)
kuifadhi na kuendeleza utamaduni (iii) kuifadhi historia ya jamii
(iv) kukuza lugha, na (v) kusisimua au kuburudisha jamii. Kielelezo
Na. 9.2 ni sampuli ya majibu ya mtahiniwa aliyeshindwa kujibu
swali hili na kupata alama hafifu.

Kielelezo Na. 9.2: Sampuli ya majibu yasiyo sahihi katika swali la 9.

Katika Kielelezo Na. 9.2, mtahiniwa alibainisha njia mbalimbali za
kuhifadhi kazi za fasihi kama vile maandishi, vinasa sauti, kichwa,
kanda za video na magazeti; kisha akaelezea umuhimu wa kila njia
kinyume na matakwa ya swali.

2.3.2 Swali la 10: Uhakiki wa Ushairi

Swali hili lilitoka katika mada ya Uhakiki wa Kazi za Fasihi Andishi
katika mada ndogo ya Uhakiki wa Ushairi na lililenga kupima
uwezo wa mtahiniwa katika kutathmini kazi mbalimbali za kifasihi
hususani ushairi. Swali lilimtaka mtahiniwa kuchagua mashairi
matatu kwa kila diwani kutoka diwani mbili alizosoma kisha
aoneshe jinsi washairi walivyo walimu bora wa jamii ya leo.

Watahiniwa 379,288 sawa na asilimia 77.81 walilijibu swali hili.
Ufaulu wa watahiniwa katika swali hili ulikuwa mzuri sana ambapo
watahiniwa 349,772 sawa na asilimia 92.22 walifaulu kwa kiwango
Kizuri na cha wastani. Chati Na.9 inaonesha viwango vya ufaulu wa
watahiniwa kwa asilimia.

Chati Na. 9: Asilimia ya Ufaulu wa Watahiniwa katika Swali la 10

Katika Chati Na. 9, watahiniwa 25,516 (7.78%) walipata alama
hafifu 0 hadi 4, watahiniwa 85,148 (22.45%) walifaulu kwa
kiwango cha wastani kwa kupata alama 4.5 hadi 9.5 na watahiniwa
264,264 (69.77%) walifaulu kwa kiwango kizuri kwa kupata alama
10 hadi 15.

Uchambuzi wa majibu ya watahiniwa unaonesha kuwa watahiniwa
wengi (69.77%) walikuwa mabhiri katika uhakiki wa ushairi, hivyo
kujibu vizuri swali hili na kupata alama za juu 10 - 15. Watahiniwa
hao, waliweza kuonesha jinsi washairi walivyo walimu bora wa

jamii ya leo kwa kutoa hoja tatu kutoka katika diwani mbili
walizosoma wakihusisha diwani ya "Wasakatonge”, "Malenga
Wapya" na "Mashairi ya Chekacheka".

Watahiniwa hao waliweza kutumia mifano sahihi ya mashairi
kutoka katika diwani hizo na kuonesha jinsi yanavyotumiwa na
washairi kwa manufaa ya jamii zao. Miongoni mwa hoja
walizotumia ni pamoja na washairi:

kuifunza jamii umuhimu wa mapenzi ya dhati katika kujenga
familia bora, kuielimisha jamii juu ya umuhimu wa kutumia
rasilimali kwa uangalifu, kukemea tabia ya unyama inayofanywa
na baadhi ya watu wenye uwezo, kuelimisha jamii kuhusu
ukombozi wa kifikra, kushauri jamii kuchagua viongozi wenye
uwezo wa kuongoza na kuwashauri wanawake kuwa na umoja na
mshikamano ili waweze kujikomboa katika nyanja mbalimbali.

Watahiniwa hao walifafanua hoja hizo kwa kutumia mifano ya
mashairi ya kutosha kutoka katika diwani walizochagua na
kuhusianisha na maisha halisi ya jamii. Kwa mfano, mashairi kama
Nahodha, Tohara, Mahaba na Wanawake wa Afrika katika diwani
ya "Wasakatonge"; Utu, Indira na Kazi Yetu Harakati; kutoka
"Mashairi ya Chekacheka" na Puuzo, Israfu, Sukari, Kifungo na
Nipate Wapi Mwingine katika "Malenga Wapya" yalitumiwa na
watahiniwa hao kufafanua hoja zao. Vilevile, watahiniwa hao
walizingatia muundo sahihi wa insha kwa kuandika utangulizi bora,
kiini na hitimisho linalokidhi matakwa ya swali kama
inavyoonekana katika Kielelezo Na. 10.1.

Kielelezo Na. 10.1: Sampuli ya majibu sahihi katika swali la 10.

Katika Kielelezo Na. 10.1 mtahiniwa alibainisha mashairi ya
Nahodha, Wanawake wa Afrika na Mahaba katika diwani ya
"Wasakatonge" na lIsrafu, Kifungo na Sukari kutoka katika diwani
ya "Malenga Wapya". Mtahiniwa huyo alitoa hoja sahihi
zinazotokana na mashairi hayo kulingana na matakwa ya swali na
kupata alama za juu.

Hata hivyo, watahiniwa wengine (22.45%) waliojibu swali hili
walifaulu kwa kiwango cha wastani kutokana na kutoa hoja zenye
mapungufu au zisizojitosheleza kutoka katika diwani husika. Kwa
mfano, mtahiniwa mmoja aliweza kutoa hoja halisi kutoka katika
diwani ya "Wasakatonge" kama vile; kuifundisha jamii umuhimu wa
mapenzi ya dhati katika kujenga familia bora na kuielimisha jamii
juu ya umuhimu wa kutumia rasilimali kwa uangalifu lakini baadhi
ya mifano ya mashairi aliyotoa hayakuwa halisi ambapo alitaja
shairi la Samaki Mtungoni bila kuhusisha maudhui ya shairi hilo na
elimu inayotolewa na mshairi, hivyo kupata alama za wastani.

Watahiniwa wachache (7.78%) waliojibu swali hili walikuwa na
ufaulu hafifu kwani walionesha kukosa umahiri kuhusu dhana
nzima ya ushairi na uhakiki wa kazi za fasihi andishi kwa ujumla.
Watahiniwa hao, walishindwa kuonesha jinsi washairi walivyo
walimu bora wa jamii ya leo kwa kutumia mashairi matatu kutoka
katika kila diwani walizosoma. Baadhi yao, walitaja dhamira
mbalimbali zilizopo katika diwani hizo kama vile rushwa, uhujumu
uchumi, uongozi mbaya, mapenzi ya dhati, uzalendo na ugumu wa
maisha bila kuhusisha mashairi yenye dhamira hizo pamoja na
mafunzo yaliyotolewa na washairi katika diwani husika.
Watahiniwa wengine walishindwa kunukuu kwa usahihi mashairi
kwa kuchanganya diwani yanapopatikana mashairi hayo. Kwa
mfano, mtahiniwa mmoja alitumia shairi la Nahodha linalohusu
tabia zisizofaa za viongozi na kuonesha kuwa shairi hilo
linapatikana katika diwani ya "Malenga Wapya" badala ya
"Wasakatonge." Kielelezo Na.10.2 ni sampuli ya sehemu ya majibu
ya mtahiniwa aliyeshindwa kujibu swali hili.

Kielelezo Na.10.2: Sampuli ya majibu yasiyo sahihi katika swali la 10.

Kielelezo Na. 10.2 kinaonesha majibu yasiyo sahihi ya mtahiniwa
ambaye hakuwa na umahiri katika kuandika insha na pia hakuelewa
matakwa ya swali.

2.3.3 Swali la 11: Uhakiki wa Riwaya

Swali hili lilitoka katika mada ya Uhakiki wa Kazi za Fasihi
Andishi, mada ndogo ya Uhakiki wa Riwaya na lililenga kupima
uwezo wa mtahiniwa wa kutathmini maandishi ya kifasihi. Swali
lilimtaka mtahiniwa kueleza mambo matatu yaliyopendekezwa na

waandishi wa riwaya za Watoto wa Mama N'tilie na Joka la Mdimu
yenye lengo la kuzuia rushwa katika jamii.

Swali hili lilijibiwa na watahiniwa wachache zaidi ikilinganishwa
na maswali mengine katika sehemu C ambapo watahiniwa 170,617
sawa na asilimia 35.00 ya watahiniwa waliofanya mtihani
walilijibu. Kwa ujumla, ufaulu katika swali hili ulikuwa hafifu
kwani idadi ndogo ya watahiniwa (50,403) sawa na asilimia 29.54
pekee ndio waliofaulu kwa kiwango kizuri na cha wastani. Chati
Na. 10 inaonesha viwango vya ufaulu wa watahiniwa kwa asilimia.

Alarna

21.83%% o O-
4.5-25

1015

Chati Na. 10: Ufaulu wa Watahiniwa katika Swali la 11

Katika Chati Na. 10, watahiniwa 120,214 (70.46%) walipata alama
hafifu 0 hadix4, watahiniwa 37,254 (21.83%) walifaulu kwa
kiwango cha wastani kwa kupata alama 4.5 hadi 9.5 na watahiniwa
13,149 (7.71%) walifaulu kwa kiwango kizuri kwa kupata alama 10
hadi 15.

Watahiniwa wengi (120,214) sawa na asilimia 70.46 waliojibu swali
hili walikuwa na kiwango hafifu cha ufaulu. Ufaulu huo ulitokana
na kukosa maarifa ya kuchambua maudhui katika riwaya teule ili
kueleza mambo matatu yenye lengo la kuzuia rushwa katika jamii
yaliyopendekezwa na waandishi wa riwaya za Watoto wa Mama
N'tilie na Joka la Mdimu. Baadhi yao, walichambua dhamira

mbalimbali bila kuhusisha mahitaji ya swali hili ambapo walitakiwa
kubaini mapendekezo yaliyotolewa na waandishi hao yenye lengo la
kuzuia rushwa katika jamii. Mfano, mtahiniwa mmoja alibainisha
dhamira za madawa ya kulevya, uvivu, ubaguzi wa rangi, mapenzi
na ndoa, umaskini na ulevi kutoka katika riwaya ya "Watoto wa
Mama N'tilie" kuwa ni chanzo cha maovu katika jamii lakini
alishindwa kuonesha ni namna gani matatizo hayo yamehusishwa
na rushwa ambapo pia hakutoa mapendekezo ya kuzuia rushwa
katika jamii.

Watahiniwa hao pia walionekana kukosa umahiri kuhusu uhakiki
wa riwaya kwa jumla, kwani wengi wao (23.8%) walipata alama 0
kutokana na kuandika mambo yasiyohusiana na riwaya za Watoto
wa Mama N'tilie na Joka la Mdimu. Kwa mfano, wapo watahiniwa
waliotumia tamthiliya za Orodha, Kilio Chetu na Ngoswe Penzi
Kitovu cha Uzembe badala ya riwaya zilizoelekezwa. Watahiniwa
wengine walichanganya wahusika katika riwaya hizi na kutoa hoja
zisizokidhi matakwa ya swali. Watahiniwa hao walitakiwa
kuonesha mapendekezo ya waandishi kama vile: utoaji wa elimu
kuhusu rushwa, kuhimiza uzalendo, kuwapo kwa udhibiti imara wa
wala rushwa, kuboresha maslahi ya watumishi ili kupunguza
mianya ya rushwa, viongozi wa umma wafuate misingi ya haki na
sheria ili kulinda rasilimali za umma, kuanzishwa kwa vyombo
mbalimbali vya kusimamia tatizo la rushwa na kuwapo kwa
ushirikiano baina ya wanajamii katika kukabiliana na rushwa.

Kwa ujumla, watahiniwa hao walishindwa kubaini mapendekezo
hayo yaliyotakiwa kuambatana na mifano kutoka katika riwaya
teule walizopewa. Kielelezo Na. 11.1 ni sampuli ya majibu ya
mtahiniwa aliyeshindwa kutoa mapendekezo sahihi ya kutokomeza
rushwa katika jamii, hivyo kupata alama hafifu.

lelezo Na.11.1: Sampuli ya majibu yasiyo sahihi katika swali la 11.

Katika Kielelezo Na. 11.1, mtahiniwa alibainisha dhamira
mbalimbali katika riwaya ya Watoto wa Mama N'tilie bila kuonesha
namna rushwa zilivyoibuka katika dhamira hizo na njia za
kutokomeza rushwa.

Aidha,

kwa k

asilimia 21.83 ya watahiniwa waliojibu swali hili walifaulu
iwango cha wastani kwa kuwa waliweza kubaini baadhi tu ya

mapendekezo yaliyotolewa na waandishi wa riwaya teule. Hivyo,
majibu yao yalikuwa hayajitoshelezi kwa hoja na mifano na
kusababisha kupata alama za wastani.

Kwa upande mwingine, watahiniwa wachache, (13,149) sawa na
asilimia 7.71 walijibu vizuri swali hili kutokana na uelewa wa
riwaya teule na maarifa toshelevu ya uhakiki wa maudhui katika
riwaya. Watahiniwa hao, walionesha kuwa, rushwa ni miongoni
mwa matatizo yanayozikabili jamii nyingi kwa kubainisha matatizo
sahihi yanayopatikana katika riwaya ya "Watoto wa Mama N'tilie"
na "Joka la Mdimu." Watahiniwa hao walieleza mapendekezo ya
waandishi yenye lengo la kuzuia rushwa kwa kutoa hoja sahihi
zilizokuwa na mifano madhubuti kutoka katika riwaya za "Watoto
wa Mama N'tilie" na "Joka la Mdimu." Vilevile, watahiniwa hao
waliandika utangulizi mzuri, kupanga hoja kimantiki na kutumia
Lugha fasaha, pamoja na kutoa hitimisho lililoendana na matakwa
ya swali. Kielelezo Na. 11.2 ni sampuli ya majibu ya mtahiniwa
aliyejibu vizuri swali hili na kupata alama za juu.

Kielelezo Na. 11.2: Sampuli ya majibu sahihi katika swali la 11.

Katika Kielelezo Na. 11.2, mtahiniwa alitoa hoja sahihi kuhusu
mapendekezo ya washairi ya kuzuia rushwa katika jamii kama
zilivyobainishwa katika riwaya ya "Watoto wa Mama N'tiliye" na
"Joka la Mdimu."

2.3.4 Swali la 12: Uhakiki wa Tamthiliya

Swali lilitoka katika mada ya Uhakiki wa Kazi za Fasihi Andishi,
mada ndogo ya Uhakiki wa Tamthiliya na lililenga kupima uwezo
wa mtahiniwa wa kuchambua maandishi katika tamthiliya teule.
Swali lilimtaka mtahiniwa kuonesha jinsi uteuzi wa mandhari
ulivyoibua dhana ya mapenzi machungu kwa kutoa hoja tatu kwa
kila kitabu katika tamthiliya mbili walizosoma.

Swali hili lilijibiwa na watahiniwa wengi (409,015) sawa na
asilimia 83.90. Kiwango cha ufaulu kilikuwa kizuri ambapo,
watahiniwa 261,479 (63.93%) walifaulu kwa kiwango kizuri na cha
wastani. Jedwali Na. 3 linaonesha idadi na asilimia ya watahiniwa
kwa kila kiwango cha ufaulu (alama).

Jedwali Na. 3: Asilimia ya Ufaulu wa Watahiniwa

Idadi ya A .
Alama Watahiniwa Asilimia ya Watahiniwa
45-95 115,641 28.27

Katika Jedwali Na. 3, watahiniwa 147,536 (36.07%) walipata alama
hafifu 0 hadi 4, watahiniwa 115,641 (28.27%) walifaulu kwa
kiwango cha wastani kwa kupata alama 4.5 hadi 9.5 na watahiniwa
145,838 (35.66%) walifaulu kwa kiwango kizuri kwa kupata alama
10 hadi 15.

Uchambuzi wa ufaulu wa watahiniwa katika swali hili unaonesha
kuwa, asilimia 35.66 walijibu vizuri swali hili kwa kuwa walikuwa
na maarifa ya kutosha kuhusu uhakiki wa tamthiliya teule. Hivyo,
waliweza kutoa hoja sahihi zinazoonesha jinsi uteuzi wa mandhari
ulivyoibua dhana ya mapenzi machungu kwa kutumia tamthiliya
teule. Mandhari zilizoibua dhana ya mapenzi machungu kwa
wahusika zimeelezwa bayana na watahiniwa hao katika tamthiliya

teule kama ifuatavyo: Katika tamthiliya ya "Orodha” kulikuwa na
mandhari ya kanisani ambapo mapenzi kati ya Padri James na
Furaha yalikuwa chanzo cha kuongezeka kwa ugonjwa wa
UKIMWI; mandhari ya makaburini kunakofanyika maziko ya
Furaha ambapo mama Furaha alikuwa ameshika mkononi karatasi
yenye orodha ya majina ya watu waliofanya mapenzi na Furaha
ambaye alikufa kwa ugonjwa wa UKIMWI na kutaka kuisoma.
Mandhari nyingine ni vilabu vya pombe ambapo mwandishi
anaonesha kuwa ulevi husababisha watu kufanya mapenzi ya
kizembe kama akina Furaha, Mary, Bw. Ecko na Juma. Pia kuna
mandhari ya barabarani sehemu inayoibua mapenzi ya uongo kwa
mfano, Furaha anaposhawishiwa na Kitunda kisha wanafanya
mapenzi (ngono) na kuongeza maambukizi ya UKIMWI. Hali
kadhalika, katika tamthiliya ya “Kilio Chetu” kulikuwa na
mandhari ya gesti ya Msomali ambako Joti na Suzi wanakutana kwa
ajili ya kufanya mapenzi ili hali wao ni wanafunzi hatimaye Suzi
anapata mimba. Mwandishi alitumia pia mandhari ya Kkijiweni
ambapo Joti anawashawishi wenzake (Mwarani, Choggo na Jumbe)
kujihusisha na maswala ya mapenzi na mandhari ya mjini ambapo
Joti na wenzake wanaangalia picha za ngono zinazoongeza hamasa
ya kujamiiana. Kwa upande wa tamthiliya ya “Ngoswe Penzi
Kitovu cha Uzembe" kulikuwa na mandhari ya nyumbani kwa
Balozi Mitomingi ambako karatasi za sensa zinachomwa baada ya
Ngoswe kutoroka na Mazoea, mandhari ya kibandani kwa Ngoswe
ambako Ngoswe anamchelewesha Mazoea kurudi nyumbani
anapompelekea chakula kwa sababu ya mahusiano yao vya
kimapenzi. Vilevile, mwandishi alitumia mandhari ya mtoni
ambapo Ngoswe na Mazoea wanakumbatiana na kupanga mipango
ya kuondoka kwa siri kwenda mjini. Kielelezo Na. 12.1 ni sampuli
ya jibu la mtahiniwa aliyepata alama za juu.

Kielelezo Na. 12.1: Sampuli ya majibu mazuri ya mtahiniwa katika
swali la 12.

Katika Kielelezo Na. 12.1, mtahiniwa aliweza kubainisha mandhari
mbalimbali zilizoibua dhana ya mapenzi machungu katika
tamthiliya ya "Kilio Chetu™ na "Ngoswe Penzi Kitovu cha Uzembe"
na kupata alama za juu.

Baadhi ya watahiniwa (28.27%) waliojibu swali hili walifaulu kwa
kiwango cha wastani kutokana na kutoa hoja zisizojitosheleza
katika kubainisha mandhari mbalimbali zilizoibua dhana ya
mapenzi machungu katika tamthiliya teule. Watahiniwa hao,
walionesha uelewa sahihi wa matakwa ya swali japokuwa baadhi
yao walitoa hoja pungufu na wengine walishindwa kutumia mifano
sahihi ya ushahidi kutoka katika tamthiliya teule. Kwa mfano,
mtahiniwa mmoja alitoa hoja kuhusu mandhari ya kanisani katika
tamthiliya ya "Orodha™ lakini alishindwa kuonesha jinsi mandhari
hiyo ilivyoibua dhana ya mapenzi machungu badala yake alielezea
mahusiano mazuri ya Padri James na waumini wake
kunavyoongeza amani katika jamii kinyume na uhalisia, hivyo
kupata alama za wastani.

Kwa upande mwingine, asilimia 36.07 ya watahiniwa waliojibu
swali hili walikuwa na ufaulu hafifu kutokana na kukosa umabhiri
kuhusu mandhari mbalimbali zinazotumiwa na waandishi wa
tamthiliya teule kwa lengo la kuibua maudhui katika kazi zao.
Watahiniwa hao walishindwa kuonesha jinsi uteuzi wa mandhari
ulivyoibua dhana ya mapenzi machungu kwa kuwa walikuwa na
uelewa mdogo wa uhakiki wa tamthiliya teule. Baadhi yao, walitoa
hoja zinazohusu fasihi kwa ujumla, hususani matumizi ya tamathali
mbalimbali za semi, kutaja mandhari mbalimbali za kifasihi na aina
za wahusika wanaotumiwa na waandishi wa kazi za fasihi. Wengine
walibainisha dhamira mbalimbali katika tamthiliya hizo. Kwa
mfano mtahiniwa mmoja alitumia tamthiliya ya "Orodha" na
kuandika, suala la ulevi, kupotea kwa maadili na mapenzi katika
umri mdogo bila kuhusisha mandhari na namna zilivyoibua dhana
ya mapenzi machungu kwa wahusika katika tamthiliya husika. Kwa
mfano, mandhari zilizotumika katika tamthiliya ya "Orodha" ni zile
zilizokuwa na wahusika ambao mwisho wao ulikuwa ni kupata
maambukizi ya UKIMWI kama vile kanisani (Padri James
hazingatii nadhiri yake anashiriki ngono na Furaha), makaburini
(maziko ya Furaha) na vilabu vya pombe (Furaha, Mary, Bw. Ecko
na Juma wanalewa pombe na kufanya ngono zembe).

Hali kadhalika watahiniwa wengine walibainisha migogoro
mbalimbali iliyojitokeza katika tamthiliya teule bila kuhusisha na
mandhari zilizoibua dhana ya mapenzi machungu kwa wahusika
waliojengewa migogoro hiyo. Kwa mfano, mtahiniwa mmoja
alionesha mgogoro kati ya Suzi na mama yake baada ya Suzi
kujiingiza katika masuala ya mapenzi angali ni mwanafunzi katika
tamthiliya ya "Kilio Chetu" lakini hakuonesha mandhari iliyozua
mgogoro huo ambayo ni shuleni na mwisho wake ambao ni kupata
mimba na kufukuzwa shule (mapenzi machungu). Kielelezo Na.
12.2 ni sampuli ya majibu ya mtahiniwa aliyeshindwa kueleza jinsi
uteuzi wa mandhari ulivyoibua dhana ya mapenzi machungu kwa
wahusika katika tamthiliya ya "Orodha" na "Kilio Chetu."

Kielelezo Na. 12.2: Sampuli ya sehemu ya majibu yasiyo sahihi
katika swali la 12.

Katika Kielelezo Na. 12.2, mtahiniwa alijibu kinyume na matakwa
ya swali kwani alielezea dhamira mbalimbali katika tamthiliya ya
“Kilio Chetu” na “Orodha.” Mtahiniwa hakuelezea mandhari yoyote
iliyotumika katika tamthiliya hizo, hivyo kupata alama hafifu.

UCHAMBUZI WA UFAULU WA WATAHINIWA KATIKA
MADA

Mtihani wa somo la Kiswabhili ulikuwa na maswali 12 yaliyotahiniwa kutoka
mada sita ambazo ni Ufahamu, Matumizi ya Sarufi, Utumizi wa Lugha,
Uandishi, Maendeleo ya Kiswahili na Fasihi. Uchambuzi wa ufaulu wa
watahiniwa katika mada mbalimbali unaonesha kuwa, watahiniwa walifaulu
katika mada zote zilizotahiniwa mwaka 2021 ambapo mada nne zilikuwa na
ufaulu wa kiwango kizuri na mada mbili kiwango cha wastani. Kiwango
Kizuri zaidi kilikuwa katika mada ya Uandishi (93.87%) iliyotahiniwa katika
swali la 8 na kufuatiwa na mada mchanganyiko (93.16%) katika swala la 1,
Ufahamu (75.68%) katika swali la 7, Fasihi (67.59%) katika swali la 9, 10, 11
na 12 na Sarufi (65.35%) katika swali la 2, 3 na 6. Aidha, mada zilizokuwa na
kiwango cha wastani cha ufaulu ni Maendeleo ya Kiswahili (49.74%)
iliyotahiniwa katika swali la 4 na Utumizi wa Lugha (40.08%) iliyotahiniwa
katika swali la 5.

Takwimu za ufaulu zinaonesha kuwa, katika mtihani huu kulikuwa na mada
ambazo kiwango chake cha ufaulu kilishuka ikilinganishwa na mwaka 2020.
Mada hizo ni pamoja na Uandishi iliyopungua kidogo kwa asilimia 0.93
kutoka 94.8% hadi 93.87%, Fasihi asilimia 24.01 kutoka 91.6% hadi 67.59%
Maendeleo ya Kiswahili asilimia 20.56 kutoka 70.3% hadi 49.74% na Utumizi
wa Lugha asilimia 50.12 kutoka 90.2% hadi 40.08%.

Ufaulu wa watahiniwa ulithibitika kupanda katika mada mbili yaani Ufahamu
na Sarufi pamoja na Mada Mchanganyiko ambazo zilikuwa na ongezeko
kubwa la asilimia 31.38, 25.95 na 20.26 mtawalia. Mwaka 2020, mada ya
Ufahamu ilikuwa na ufaulu wa asilimia 43.3, Sarufi (33.6%) na Mada
Mchanganyiko ilikuwa na ufaulu wa asilimia 72.90. Aidha, mada za Ufahamu
na Sarufi zilionekana kupiga hatua kubwa zaidi yaani kutoka kiwango cha
wastani hadi kiwango kizuri cha ufaulu.

Wastani wa ufaulu wa watahiniwa katika mada zote kwa mwaka 2021 ni
asilimia 65.39, kiwango hiki ni cha chini kwa asilimia 6.52 ikilinganishwa na
mwaka 2020 ambapo wastani wa ufaulu wa mada ulikuwa asilimia 71.9. Kwa
ujumla, ufaulu wa watahiniwa kwa mwaka 2021 unaonesha kuwa, baadhi ya

watahiniwa hawakuwa na maarifa ya kutosha kuhusu mada mbalimbali
zilizotahiniwa hivyo walikuwa na ufaulu wa wastani katika maswali mengi.

Hata hivyo, mada zilizokuwa na kiwango cha chini cha ufaulu kwa mwaka
2021 zilikuwa ni Maendeleo ya Kiswahili na Utumizi wa Lugha kutokana na
watahiniwa wengi kukosa maarifa mahsusi kuhusu mada ndogo za Kukua na
Kuenea kwa Kiswahili baada ya uhuru na Utata katika Tungo mtawalia.
Watahiniwa hao walishindwa kutoa hoja madhubuti zinazofafanua namna ya
kukilinda Kiswabhili ili kisitoweke (Maendeleo ya Kiswabhili) na kushindwa
kubainisha maana mbili katika tungo tata na kueleza sababu za utata huo
(Utumizi wa Lugha). Vilevile, baadhi ya watahiniwa walionesha kukosa
umahiri wa kutumia kamusi hivyo kushindwa kueleza jinsi picha na michoro
inavyomsaidia mtumiaji wa kamusi.

Kwa ujumla, mada zilizokuwa na ufaulu wa kiwango cha wastani Maendeleo
ya Kiswahili na Utumizi wa Lugha pamoja na maswali yaliyokuwa na
kiwango hafifu hususani yaliyohusu uchambuzi wa tamthiliya teule na utata
katika tungo. Hivyo, jitihada zaidi zinahitajika katika ufundishaji na ujifunzaji
ili kuwajengea wanafunzi umahiri wa kuelewa mada zote za somo la
Kiswahili kwa ufasaha. Ufaulu wa watahiniwa katika mada mbalimbali kwa
mwaka 2021 umeainishwa katika Kiambatisho A. Aidha, ulinganifu wa
viwango vya ufaulu wa watahiniwa katika mada kwa mwaka 2020 na 2021
umeainishwa katika Kiambatisho B.

HITIMISHO

Kwa ujumla Mtihani wa somo la Kiswahili mwaka 2021 ulizingatia Muhtasari
wa somo la Kiswahili na maswali yote yalihusisha ngazi zote za majazi ya
utambuzi yaani kukumbuka, kuelewa, kutumia, kuchambua, kutathmini na
kuunda. Kiwango cha ufaulu kilikuwa kizuri ambapo asilimia 95.58 ya
watahiniwa walifaulu.

Uchambuzi umebainisha changamoto mbalimbali ambazo hazina budi
kutatuliwa kama vile; kutofuatwa kwa maelekezo ya swali na uelewa mdogo
wa baadhi ya mada hususani mada ya Maendeleo ya Kiswahili na Utumizi wa
Lugha. Ili kuinua zaidi kiwango cha kufaulu kwa mada zote katika mtihani wa

Kidato cha Nne, mikakati mbalimbali inahitajika katika mchakato mzima wa
ufundishaji na ujifunzaji ili kuwawezesha watahiniwa kupata ujuzi wa
kutumia lugha kwa ufasaha na kukuza/kueneza lugha ya Kiswahili ndani na
nje ya Tanzania hasa ikizingatiwa kuwa Lugha ya Kiswahili inayo hadhi
kubwa Kitaifa na Kimataifa, hivyo, sharti ifahamike na kutumika ipasavyo.

Hata hivyo, uchambuzi huu unaonesha kuwa, zipo mada zinazohitaji jitihada
za dhati katika ufundishaji na ujifunzaji. Hii ni kwa sababu kiwango cha
ufaulu wa watahiniwa katika mada chache umeonekana kuwa na changamoto
hususan kwa maswali yaliyohitaji umahiri wa juu wa kufikiri wa mtahiniwa.
Hivyo, mada za Maendeleo ya Kiswahili, Utata katika Tungo, Matumizi ya
Kamusi na Uhakiki wa kazi za Kifasihi zinapaswa kutiliwa mkazo ili ziwe na
ufaulu mzuri wakati ujao. Licha ya mada hizo kuwa na ufaulu wa wastani,
mada ya Utumizi wa Lugha (40.08%) imekuwa na ufaulu wa chini zaidi kwa
mwaka 2021 kwani ufaulu umeshuka kwa asilimia 50.12 ikilinganishwa na
mwaka 2020 ambapo ufaulu ulikuwa wa asilimia 90.2.

Mwisho, taarifa hii itasaidia kuinua zaidi kiwango cha ufaulu wa watahiniwa
katika somo la Kiswahili na kutatua changamoto kwa walimu na wanafunzi
katika ufundishaji na ujifunzaji wa mada mbalimbali. Pia, taarifa hii
itawafanya walimu na wanafunzi kuyaelewa makosa mbalimbali yanayofanya
ufaulu kuwa wa kiwango cha wastani ili kuweza kufanya maboresho katika
mfumo mzima wa ufundishaji na ujifunzaji kwa lengo la kuinua kiwango cha
ufaulu kwa kipindi kijacho.

MAONI NA MAPENDEKEZO

Ili kuboresha kiwango cha ufaulu katika somo la Kiswahili hususani kwa
mada zilizokuwa na kiwango cha wastani cha ufaulu yaani Maendeleo ya
Kiswahili na Utumizi wa Lugha inashauriwa:

(@) ufundishaji na ujifunzaji wa mada ya Utumizi wa Lugha uzingatie zaidi
matumizi ya mbinu shirikishi na kutoa mazoezi ya kutosha kuhusu
matumizi ya lugha katika miktadha mbalimbali.

(b) wanafunzi waongozwe kutumia majadiliano, chati ya visawe, ramani ya
mzagao wa wabantu na chati ya ruwaza za miundo ya Kiswahili na lugha

za kibantu, ili kubaini uhusiano uliopo kati ya lugha ya Kiswahili na
lugha za kibantu katika mada ya Maendeleo ya Kiswabhili.

Walimu watumie njia ya maswali na majibu na vielelezo vya kufundishia
(zana za kufundishia) zinazopatikana katika mazingira halisi. Aidha,
mada zote zifundishwe kwa vitendo ili kuongeza uelewa kwa wanafunzi
kwa kulinganisha anachofundishwa na uhalisia wake.

Walimu wawape wanafunzi mazoezi ya kutosha wakati wa kujifunza na
kuwapa mrejesho mapema. Hii itasaidia kubaini na kuondoa udhaifu
katika maeneo ambayo wanafunzi hawakuelewa vizuri mada husika.

Walimu wasisitize wanafunzi kusoma vitabu vya kiada hususan vya fasihi
teule, vitabu vya ziada na matini mbalimbali za kifasihi ili kuwajengea
umabhiri katika kuelewa dhana mbalimbali za kisarufi na kifasihi.

Walimu wawaongoze wanafunzi kutumia mbinu ya ziara na kufanya
utafiti/kazimradi ili kubaini matumizi stahiki ya lugha ya Kiswahili katika
maeneo maalum na kuwajengea uwezo wa kutumia lugha kulingana na
muktadha.

Waalimu wawafundishe wanafunzi jinsi ya kuhakiki kazi mbalimbali za

fasihi. Wawaongoze wanafunzi kuchambua kazi hizo wenyewe badala ya
kusoma tahakiki pekee.

VIAMBATISHO

KIAMBATISHO A: UFAULU WA WATAHINIWA KATIKA MADA

MWAKA 2021
Ufaulu kwa kila Swali
Wastani wa .
Na. Mada | % yaUfaulu | Ufaulu (%) Maoni
Na.ya Swali | (alama 30%)
1. | Uandishi

Sarufi, Utumizi wa
Lugha, Uandishi na
Fasihi kwa Ujumla
(Swali la Kuchagua)

Ufahamu

Fasihi

Sarufi

Maendeleo ya 4 b 49.74 Wastani
Kiswahili

Utumizi wa Lugha 5 40.08 40.08 Wastani

KIAMBATISHO B: ULINGANIFU WA UFAULU KATIKA MADA

MWAKA 2020 & 2021

1

2
m2020

=]
1
|

0T 06

RSN e gy
s0'or

neamsTy eLos[pusey

nures

0916
npiseq

Mada

ey

ofriuedueyoRy epepy

9T'€6
O8F6
ST
L8t6
2 & 8 & 8 &8 & 8 8 =8 -°
1ZUnjeue \\ e ejupsy

66






